
ለበጋ ስንዴ ልማት ከ62 
ሺህ በላይ የውሃ መሳቢያ 
ሞተሮች ዝግጁ ሆነዋል

የ2063 አጀንዳን ለማሳካት ያልተቆራረጠና በፖሊሲ 
የተደገፈ የበይነ መረብ ተደራሽነት ሊኖር ይገባል

ጌትነት ምህረቴ 

አዲስ አበባ፡- ለዘንድሮው የበጋ ስንዴ ልማት 
ከሚያስፈልገው 75 ሺህ የውሃ መሳቢያ ሞተሮች 
እስካሁን ድረስ ከ62 ሺህ በላይ የሚሆኑት  ለልማት 
ዝግጁ መሆናቸውን የግብርና ሚኒስቴር ገለጸ።	

የግብርና ሚኒስትሩ አቶ ዑመር ሁሴን ለኢትዮጵያ 
ፕሬስ ድርጅት እንደገለጹት፤ ዘንድሮ እንደ ሀገር በበጋ 
ስንዴ ልማት የተያዘውን የአንድ ነጥብ ሶስት ሚሊዮን 
ሄክታር መሬት የማልማትን ዕቅድ ለማሳካት 75ሺህ የውሃ 
መሳቢያ ሞተሮች (ፓንፖች)ያስፈልጋሉ። ከነዚህም 
ውስጥ እስካሁን  ድረስ ከ62 ሺህ በላይ  ለልማት ዝግጁ 
ሆነዋል።

በሀገር ደረጃ ለበጋ ስንዴ ልማት ከሚያስፈልጉት 
75ሺህ የውሃ መሳቢያ ሞተሮች ከዚህ በፊት በተደረገ 
ቆጠራ 50 ሺህ  የውሃ መሳቢያ ሞተሮች መኖራቸውን 
ጠቁመው፤ እስካሁን ድረስ 62 ሺህ በላይ የውሃ ሞተሮች 
ለልማት ዝግጁ መሆናቸውንና ቀሪዎቹ በክልሎችና 
በግብርና ሚኒስቴር አማካኝነት ግዥ ተካሄዶ በአጭር ጊዜ 
የሚቀርቡ መሆኑን ተናግረዋል።

በአሁኑ ጊዜ የውሃ መሳቢያ ሞተር ሳይሆን የዩሪያ 

ሞገስ ተስፋ 

አዲስ አበባ፡- የ2063 ዘላቂ የልማት አጀንዳዎችን 
ለማሳካት በፖሊሲ የተደገፈ ያልተቆራረጠ የበይነ መረብ 
ተደራሽነት ሊኖር እንደሚገባ ተገለጸ። 17ኛው ዓለም 
አቀፍ የኢንተርኔት አስተዳደር ጉባኤ”የበይነ መረብ 
የመቋቋም ችሎታ ዘላቂነት ላለው የጋራ የወደፊት እድገት 
(resilience internet for a shared sustainable 
and common future)  በሚል መሪ ቃል ትናንት 
በአዲስ አበባ በተባበሩት መንግሥታት ድርጅት የአፍሪካ 
ኢኮኖሚክ አዳራሽ መካሄድ ጀምሯል።  

ትናንት በጀመረው የበይነ መረብ ጉባኤ መክፈቻ 
ከፍተኛ መሪዎች በተሳተፉበት መድረክ የዲጂታል 
ኢንፎርሜሽን፣ አርቲፊሻል ኢንተለጀንስ ጉዳዮች፣ 
የመሠረተ ልማት ግንባታ ላይ የተሠሩ ሥራዎችና 
ችግሮቻቸው ላይ በጥያቄ መልክ ተነስተው ውይይት 
ተደርጎባቸዋል።

የተባበሩት መንግሥታት ድርጅት የኢኮኖሚና 
ማኅበራዊ ጉዳዮች ምክትል ዋና ጸሐፊ ሊ ጁንሁዋ 
እንደገለጹት፤  ቀጣይነት ያለውና አስተማማኝ የበይነ 

መረብ ተደራሽነትን ለማረጋገጥ ኢንቨስትመንትን፣ 

- 17ኛው ዓለም አቀፍ የኢንተርኔት አስተዳደር ጉባኤ በአዲስ አበባ መካሄድ ጀምሯል

ክፍለዮሐንስ አንበርብር

አዲስ አበባ፡- በሰሜን ሸዋ ዞን ደብረብርሃን ከተማ 
80 ቢሊዮን ብር በላይ ያስመዘገቡ ባለሃብቶች ወደ 
ኢንቨስትመንት መግባታቸውን የከተማው የኢንዱስትሪና 
ኢንቨስትመንት መምሪያ አስታወቀ። ለ30 ሺህ ዜጎች 
የሥራ እድል የሚፈጥሩ 24 ፋብሪካዎችም በቅርቡ 
እንደሚመረቁ ተጠቁሟል።  

የደብረብርሃን ከተማ የኢንዱስትሪና ኢንቨስትመንት 
መምሪያ ኃላፊ አቶ ብርሃን ገብረሕይወት በተለይም 
ለኢትዮጵያ ፕሬስ ድርጅት እንደገለፁት፤ በአሁኑ ወቅት 

በደብረብርሃን ከተማ 
80 ቢሊዮን ብር 

ያስመዘገቡ ባለሃብቶች 
ወደ ሥራ ገብተዋል

- አቶ ፍሬዘር ጥላሁን 

-

የሴቶችን እኩልነት ለማረጋገጥ ተጨባጭ 
ሥራዎች እየተሠሩ ነው

አስናቀ ፀጋዬ 

አዲስ አበባ:- የሴቶችን ሁለንተናዊ ተጠቃሚነትና 
እኩልነት ለማረጋገጥ ተጨባጭነት ያላቸው ሥራዎች 
እየተከናወኑ መሆናቸውን በሕዝብ ተወካዮች ምክር ቤት 
የተመራጭ ሴቶች ካውከስ አስታወቀ።

በሕዝብ ተወካዮች ምክር ቤት የተመራጭ ሴቶች 
ካውከስ ሰብሳቢ ወይዘሮ ኪሚያ ጁዲን በተለይ 
ለአዲስ ዘመን እንደገለፁት ምክር ቤቱ ስድስተኛ ዙር 
ምርጫ ከተካሄደ በኋላ ሥራውን ከጀመረ ሁለት ዓመት 
አስቆጥሯል ።

በነዚህ ሁለት ዓመታት ውስጥ ሴቶችን በሚመለከት 
ማንኛውም ሪፖርት ወደምክር ቤቱ ሲመጣ እያንዳንዱ 
ተቋም ውስጥ እንደሥራ ተጨባጭ ሁኔታዎች በሴት 
የፓርላማ አባላት ጥያቄዎች እንደሚነሱ ተናግረዋል ።

ሚኒስቴር መሥሪያ ቤቶችም የሴቶችንና የነጭ 
ሪባን ቀንን ማክበር ሪፖርት ሊሆን እንደማይችል 
አውቀውት በእያንዳንዱ የሥራ ዘርፍ በተጨባጭ የሴቶች 
ተጠቃሚነትንና እኩልነትን እንዲያረጋግጡ ሥራዎች 
እየተከናወኑ ስለመሆናቸውም ጠቁመዋል ።

ከሪፖርት በዘለለ የሴቶችን የትምህርት ፣ጤና፣ 
ግብርናና ሌሎችንም ተሳትፎና ተጠቃሚነት በቁጥር 
የሚታይና ምክንያታዊ በሆነ መልኩ እንዲያረጋግጡ 
እየተደረገ መሆኑንም ሰብሳቢዋ አመልክተዋል ።

የሴቶች ሁለንተናዊ ተጠቃሚነትና እኩልነትን 
ይበልጥ ለማረጋገጥ እንደ ሴት ፓርላማ አባል ማኅበረሰቡ 
ውስጥ በአካል በመግባት የማረጋገጥ ሥራዎች እየተሠሩ 
እንደሚገኙም አስታውቋል ።

በዚህም ሴት የፓርላማ አባላት አቅማቸው እየዳበረ 
ስለመምጣቱና ሀሳባቸውን እያነሱ ሪፖርቶች ሲቀርቡም 
በኮሚቴና በምክር ቤት እየተገማገሙ ጉዳዮቻቸውን 
እያነሱ መሆናቸውንም አመልክተዋል ።

የሴቶችን ሁለንተናዊ ተጠቃሚነትና እኩልነት 
ከማረጋገጥ አኳያ በእኛ በኩል እየተሠራ ያለው ሥራ በቂ 
አይደለም ያሉት ሰብሳቢዋ በተለይ በዚህ ረገድ የተቋማት 
አፈፃፀም ከተቋም ተቋም ስለሚለያይ ተመጣጣኝ ውጤት 
ለማምጣት ብዙ የቤት ሥራ እንደሚጠይቅ ተናግረዋል ።

ከዚህ አኳያ በተመራጭ ሴቶች ካውከስ በኩል የሕግ 
ክፍተቶች ያሉበትን በሲቪል ማኅበረሰብ ድርጅቶች 
ተጠንተው የሚመጡ ጥናቶችንና በሚኒስትሮች ምክር 
ቤት በኩል ይሻሻሉ ተብለው ወደፓርላማ የሚላኩ ሕጎች 

ላይ ክትትል እንደሚደረግ ጠቅሰዋል።
ወደተቋማት በአካል በመውረድ በእያንዳንዱ ዘርፍ 

የሴቶች ተጠቃሚነትና እኩልነት በሚገባ ስለመረጋገጡ 
የድጋፍና ክትትል  ሥራዎች እንደሚሠሩም ሰብሳቢዋ 
ጠቁመዋል ።

ወደኅብረተሰቡ በመውረድና ልዩ ልዩ የኅብረተሰብ 
ክፍሎችን በመቃኘት ሴቶችን በሚመለከት መንግሥት 
ምን አይነት አጀንዳ ቢይዝ ጥሩ ነው የሚለውን መረጃ 
በመያዝና በሪፖርት በማካተት ለሚመለከተው ሚኒስቴር 
መሥሪያ ቤት እንደሚላክም አብራርተዋል ።

የሴቶች ካውከስ ከዚህ በፊት በተለያዩ ምክንያቶች 
በወንዶችና ሴቶች ላይ ይንጸባረቅ የነበረውን የአመለካከት 
ልዩነት ለማቀራረብ የተቋቋመ አደረጃጀት ነው።

በጋዜጣው ሪፖርተር

አዲስ አበባ፡- መንግሥት ከሚሠራቸው ሥራዎች 
ጎን ለጎን የሲቪክ ማኅበራት በጎ ተግባር ወሳኝ በመሆኑ 
ተጠናክሮ ሊቀጥል እንደሚገባ  የሀዋሳ ከተማ 
አስተዳደር አስታወቀ።  

በሲዳማና በሀዋሳ ከተማ አካባቢ በበጎ ተግባራት 
የተሠማሩ የሲቪክ ማኅበራት የጋራ ምክክር ጉባኤ 
“መተባበራችን ለዕድገታችን” በሚል መሪ ሃሳብ 
ባለፈው ሳምንት በሀዋሳ ከተማ ተካሂዷል።

በዕለቱ የእንኳን ደህና መጣችሁ ንግግር ያደረጉት 
የሀዋሳ ከተማ አስተዳደር ከንቲባ ረዳት ፕሮፈሰር ፀጋዬ 
ቱኬ፣ መንግሥት ከሚያከናውናቸው ሥራዎች ጎን 
ለጎን የሲቪክ ማኅበራት በጎ ሥራዎች የማኅበረሰቡን 
የተወሳሰበ ችግር ለመፍታት ወሳኝ መሆናቸውን 
አስታውቀዋል።

በሲዳማ ክልል በተለይም በሃዋሳ ከተማ 
የሚንቀሳቀሱ ሲቪክ ማኅበራት የዜጎችን ችግር 
ለመፍታት እና ፍላጎቶቻቸው እንዲሟሉ ለማድረግ 
በርካታ ፕሮጀክቶችን ነድፈው እየሠሩ መሆናቸው 
የሚበረታታ መሆኑን ገልጸው፤ ይህ ተግባር ተጠናክሮ 
እንዲቀጥል ጥሪ አቅርበዋል። 

በጋራ ተቀራርቦ በመሥራት ለሀገሪቱ እና ለሲዳማ 
ክልል ሕዝብ የተሻለ ኑሮ የሚቻለውን ሁሉ ለማድረግ 
ሁሉም የድርሻውን ሊወጣ ይገባል ያሉት ከንቲባው፤ 
የሚጠበቅባቸውን ሁሉ እየተወጡ ላሉ ሲቪክ 
ማኅበራት ከተማ አስተዳደሩ የሚችለውን ሁሉ ድጋፍ 
እንደሚያደርግ ቃል ገብተዋል።

የሲዳማ ክልል ፋይናንስ ቢሮ ኃላፊ ዶክተር 
አራርሶ ገረመው በበኩላቸው፣ “ሰውን ለመርዳት ሰው 
መሆን በቂ ነው” የሚለው አባባል የርህራሄ አንጓና 

በክልሉ የሲቪክ ማኅበራት ተሳትፎ ተጠናክሮ 
እንዲቀጥል ጥሪ ቀረበ

አርቆ አሳቢዎች የዕድገት ጎዳና ማሳያ መሆኑን ገልጸው፤ 
በክልሉ እስከ 76 የሚደርሱ ሲቪክ ማኅበራት በበጎ 
ሥራ የተሠማሩ መሆናቸውን አንስተዋል። የሲቪክ 
ማኅበራቱ ድጋፍ ለሚሹ የማኅበረሰብ ክፍሎች 
ያደረጉት አስተዋፅዖ የሚደነቅ ነው ብለዋል።

በክልሉ የሚንቀሳቀሱ ሲቪክ ማኅበራት በተያዘው 
2015 ዓ.ም  ብቻ 1 ነጥብ 5 ቢሊዮን ብር በላይ 
ለማኅበረሰቡ አገልግሎት መዋሉንና 500 ሺህ ሕዝብን 
ተጠቃሚ ማድረግ መቻሉን ተናግረዋል።

የሲቪክ ማኅበራቱ በክልሉ በጤና፣ በትምህርት፣ 
በግብርና እንዲሁም በሕጻናትና በሴቶች ላይ የሚሠሩ 
በመሆናቸው  ልናመሰግናቸው ይገባል ያሉት ዶክተር 
አራርሶ እያንዳንዱ ተቋም የራሱ የሆነ ራዕይ፣ ተልዕኮ፣ 

እሴትና የአፈጻጸም  ስልት ያለው እንደሆነ በመግለጽ፣ 
አሠራሩ ይለያይ እንጂ ሁሉም የማኅበረሰቡን 
ሕይወት ለመለወጥ የሚሠራ መሆኑን አብራርተዋል። 
በመሆኑም ወደ ክልሉ በመምጣት በበጎ ፈቃዳቸው 
ፕሮጀክት ነድፈው ለሚያበረክቱት አስተዋፅዖ  ሁሉ 
የክልሉ መንግሥት ዕውቅና የሚሰጥ መሆኑን 
ተናግረዋል። 

ሲቪክ ማኅበራት በከተማ አከባቢ ብቻ ሳይወሰኑ 
እንዲሠሩ ጥሪ ያቀረቡት ዶክተር አራርሶ ልዩ ልዩ 
ተግባራትን በሚያከናውኑበት ጊዜ የሚስተዋሉ 
ችግሮችን መርምሮ ማውጣት እና መፍታት 
እንደሚገባ ተናግረው፤ በመንግሥትም በኩል ችግሮች 
ካሉ ተመሳሳይ ሥራዎች እንደሚሠሩ ጠቁመዋል።

ሞገስ ተስፋ 

ሆሳዕና፡- በየዓመቱ የማኅበረሰቡን ችግር ሊፈቱ 
የሚችሉ ከመቶ በላይ ጥናትና ምርምሮችን እየሠራ 
መሆኑን የዋቸሞ ዩኒቨርሲቲ አስታወቀ። ዩኒቨርሲቲው 
ባለፈው ዓመት ብቻ ከ15 ሚሊዮን ብር በላይ በመመደብ 
139 የጥናትና ምርምር ሥራዎች ማከናወኑን ጠቁሟል።

የዋቸሞ ዩኒቨርሲቲ የምርምርና ማኅበረሰብ አቀፍ 
አገልግሎት ምክትል ፕሬዚዳንት ዶክተር ጸደቀ ላምቦሬ 
ለኢትዮጵያ ፕሬስ ድርጅት እንደገለጹት፤ ዩኒቨርሲቲው 
ከተመሠረተበት 2004 ዓ.ም ጀምሮ የማኅበረሰቡን ችግር 
ሊፈቱ የሚችሉ በርካታ የጥናትና ምርምር ሥራዎችን 
ሠርቷል።  

እንደ ዶክተር ጸደቀ ገለጻ፤ ጥናቶች የሚደረጉት 
የሀድያ ዞንና ከንባታ ጠንባሮ ዞንን ማኅበረሰብ ባማከለ 
መንገድ ነው። ከአራት ዓመት በፊት ባለው ጊዜ በየዓመቱ 
ከሚሠራው የምርምር ሥራ ውጭ ሦስትና አራት ዓመት 
የሚወስዱ ምርምሮች  እየተሠሩ ነው። ለምሳሌ ከሕንድ 
በተገኘ ድጋፍ ‹‹የኢትዮጵያ ቋንቋዎችን መሰነድ የሚል 
ፕሮጀክት›› በመንደፍ እስካሁን  አዊ፣ ሀዲሳ፣ ጠንባርሳ፣ 
ከንባቲሳን ጨምሮ ከስድስት በላይ የኢትዮጵያ ቋንቋዎች 
ተሰንደዋል።  

ቋንቋዎቹ የተሰነዱት በመጽሐፍ፣ በሲዲና በድምጽ 
ጭምር ሲሆን ይህም አንድ ሰው ቋንቋውን በማይችልበት 
አካባቢ ቢሄድ  ጎግል ላይ በመግባት በፈለገው ቋንቋ 
መግባባት ያስችላል። ከቃል ጀምሮ እስከ ዓረፍተ ነገር 
መመሥረት ድረስ መሥራት የሚያስችል ነው። ሰነዱ 
ማንኛውም ሰው ከማንም ሳይሰማ የማያውቀውን ቋንቋ 
ማወቅ የሚችልበት  ጥናት ነው። 

በተጨማሪም በያሆዴ ላይ ከአራት ዓመት በላይ 
ጥናት በማድረግ የሀድያን ባህልና ወግ ለማሳደግ መጽሐፍ 
ተዘጋጅቶ ለሕትመት ሊበቃ መሆኑን  ዶከተር ጸደቀ 
ተናግረዋል። 

በአካባቢው የሚታወቀው ትልቁ የምግብ ሃብት 
የእንሰት ሀብት ስለሆነ ዩኒቨርሲቲው በጥናት በማስደገፍ 
እየሠራ መሆኑን የገለጹት ምክትል ፕሬዚዳንቱ፤ ጠውልግ 
የሚባለውን በሽታ መቋቋም የሚችሉ ከ80 በላይ የእንሰት 
ዝርያዎችን በጥናት በመለየትና በመሰብሰብ ለማኅበረሰቡ 
ለማሰራጨት እየተሠራ ነው ብለዋል።

ዩኒቨርሲቲው ጥናቶች ከመሠራታቸው ባሻገር ምን 
ያህል የማኅበረሰቡን ችግር ፈቱ የሚለውን የመለየት 
ሥራም እያከናወነ ነው። እንሰት ላይ የተደረጉ ጥናቶችን 
የእውቀት ሽግግር ማድረግ ያስቻሉ መሆናቸውንም 
ከማኅበረሰቡ ማረጋገጥ ተችሏል። ማኅበረሰቡ እንሰትን 
እንዴት መንከባከብ እንዳለበት በተግባር በማሳየት 
ውጤታማ እንዲሆን ተደርጓል። 

በየዓመቱ ከመቶ በላይ ችግር ፈቺ የሆኑ ጥናትና 
ምርምሮች እንደሚሠሩ የገለጹት ዶክተር ጸደቀ፤ 
በተለይም በአንድ ዓመት ውስጥ የሚያልቁ የአካባቢውን 
ማኅበረሰብ ችግር ሊቀርፉ የሚችሉ ከመቶ በላይ ጥናቶች 
ይሠራሉ። ባለፈው ዓመት ብቻ 139 የጥናትና ምርምር 
ሥራዎች መሠራታቸው ተናግረዋል።

በአካባቢው ቢጫ ዋግ የሚባል የስንዴ በሽታ 
የሚታወቅ ነው። ባለፈው ዓመት ይህን በሽታ መቋቋም 
የሚችል አምስት የዝርያ አይነቶች ተለይተዋል። ከተለዩት 
ውስጥ ከደቡብ ክልል ግብርና ቢሮ ጋር በመተባበር 
ከአምስቱ ውስጥ የተሻለውን ዝርያ የመለየት ሥራ 
በተለያዩ ቦታዎች ተዘርቶ መረጣው እየተከናወነ ነው። 
ከሚቀጥለው ዓመት ጀምሮ የተለየው ዘር ለአርሶ አደሮች 
ይሰራጫል። በተጨማሪም ዩኒቨርሲቲው ለደቡብ ክልል 
ወሳኝ ኩነት ቢሮ ለመረጃ አያያዝ ምቹ የሆነ ስማርት 
ሶፍትዌር በማበልጸግ መስጠቱን ዶክተር ጸደቀ ገልጸዋል። 

ዩኒቨርሲቲው በየዓመቱ ከመቶ 
በላይ ችግር ፈች ጥናትና 
ምርምሮችን እየሠራ ነው

ዶክተር ጸደቀ ላምቦሬ

የቆቦ ሆስፒታል በከፊል አገልግሎት መስጠት መጀመሩ 
እንዳስደሰታቸው ታካሚዎች ገለጹ

ሞገስ ጸጋዬ

ቆቦ:- የቆቦ መጀመሪያ ደረጃ ሆስፒታል በከፊል 
አገልግሎት መስጠት መጀመሩ እንዳስደታቸው 
ታካሚዎች ገለጹ። በቆቦ መጀመሪያ ደረጃ ሆስፒታል 
ስትገለገል ያገኘናት አለሚቱ አበራ እንደገለጸችው፣ 
ሆስፒታሉ በመከፈቱ ጋብቻ ለመፈጸም ምርመራ 
አድርጌያለሁ። በከፊል ሥራ መጀመሩ አስደስቶናል፣ 
ሆስፒታሉ እየሰጠ ያለው አገልግሎት የተወሰነ በመሆኑ 
የጀመረውን አገልግሎት አጠናክሮ በመቀጠል ነዋሪዎች 
አስፈላጊውን አገልግሎት እንዲያገኙ ተማጽናለች። ከዚህ 
በፊት የሕክምና አገልግሎት ማግኘት ባለመቻላቸው 
በርካታ ሰዎች ተሰቃይተዋል። መዳን ሲችሉ በመድኃኒት 
እጦት ውድ ሕይወታቸውን ያጡ ሰዎች መኖራቸውን 
ገልጻልናለች።

ሆስፒታሉ ሥራ ባይጀምር ሟች ነበርኩ የሚሉት 
ወይዘሮ ዘምዘም ዘይር፣ የተደረገልኝ ሕክምና ደስ 
የሚልና ሕመሜን ያስረሳ ነው። ሆስፒታሉ ጉዳት 
ቢደርስበትም፣ አገልግሎት መስጠት በመጀመሩ 
ሕይወቴ ተርፏል። ታካሚዎችም ድነው እየወጡ ነው። 
በጦርነቱ ጊዜ ወላድ እናቶች በየቤታቸው በስቃይ 
እንዲወልዱ ተገደዋል። አሁን ሆስፒታል ክትትል 
እያደረጉ በሰላም እየተገላገሉ መሆኑን ገልጸውልናል።

ሌላው አስተያየት ሰጪ አቶ አምዴ ተፈሪ 
በበኩላቸው፣ ታምሜ አይተርፍም ስባል ነበር፣ ይሁንና 
ሆስፒታል ሥራ በመጀመሩ እስትንፋሴ እንዲቀጥል 
አድርገውኛል። ከሕመሙ ክብደት አንጻር ሆስፒታሉ 
ሥራ ባይጀምር ሕይወቴ አይተፍርም ነበር፣ ከዚህ በፊት 
የታመሙ ጐረቤቶቼ በሕክምና እጦት ሕይወታቸው 

አልፏል። የሰዎችን ሕይወት ለማትረፍ የወደሙ 
የሕክምና ተቋማት እቃ ተሟልቶላቸው በፍጥነት ወደ 
ሥራ እንዲገቡም ጠይቀዋል።

በቆቦ መጀመሪያ ደረጃ ሆስፒታል የድንገተኛ ክፍል 
አስተባባሪ የሆኑት አቶ አዲሱ ጋሻው፣ ሆስፒታሉ 
በጦርነት ሙሉ በሙሉ በመውደሙ አገልግሎት 
መስጠት አቁሞ ከርሟል። ይሁን እንጂ በፍጥነት 
ራሳችንን በማደራጀትና ከተለያዩ አካላት የተወሰነ 
የመድኃኒት ድጋፍ በማግኘት ወደ ነበርንበት መመለስ 
ጀምረናል፣ በከፊል የሕክምና አገልግሎት እየሰጠንም 
ነው ብለዋል።

በድንገተኛ ደረጃ ያሉትን ሕክምና እየሰጠን ነው 
ያሉት ባለሙያው፣ የኦክስጅን ሲሊንደርና የመሳሰሉት 

ድጋፎች ተደርገውልናል። በዚህም ለበርካታ ታካሚዎች 
አገልግሎት ሰጥተናል፣ ይሁን እንጂ ሆስፒታሉ ሙሉ 
በሙሉ ወደ ሥራ ለመግባት አስፈላጊ እቃዎች የሉትም 
ብለዋል። ሆስፒታሉ ከመውደሙ በፊት ለአምስት 
ወረዳዎች ከ300 ሺህ በላይ ለሚሆኑ ዜጐች አገልግሎት 
ይስጥ ነበር። ቀድሞ ይሰጥ የነበረውን አገልግሎት 
በሙሉ አቅሙ እንዲሰጥ በተለይ የኦፕሬሽን ማሽኖች፣ 
የቀዶ ጥገና፣ የአኔስቴዥያን ማሽኖችና የላብራቶሪ 
ግብዓት በፍጥነት እንዲሟላ ጠይቀዋል።

የቆቦ መጀመሪያ ደረጃ ሆስፒታል ሜዲካል 
ዳይሬክተር የሆኑት ዶክተር ሰለሞን አረጋ፣ ሆስፒታሉ 
ከፍተኛ አገልግሎት የሚሰጥና የተሟላ የላብራቶሪ 
አገልግሎት ነበረው፣ ይሁንና በነበረው ጦርነት የደም 
መለኪያ መሣሪያ እስኪጠፋ ድረስ ሙሉ በሙሉ 
ወድሟል።

 ከጥቅምት 4 ቀን 2015 ዓ.ም ጀምሮ ሕዝቡ 
ከሚቸገር በሚል ሆስፒታሉ እስከነችግሩ የማዋለጃ 
አገልግሎት፣ የኤች አይቪ ኤድስና ቲቢ ሕክምና 
አገልግሎቶችን እየሰጠ ነው። እንዲሁም ክትትል 
የሚያስፈልጋቸው የደም ግፊት፣ የስኳር፣ አስምና የልብ 
ድካም የመሳሰሉ ታካሚዎችን እያስተናገድን ነው ሲሉ 
ገልጸዋል።

እንደ ዳይሬክተሩ ገለጻ፣ ታካሚዎች ድነው 
እየተደሰቱ ሲወጡ ማየት ያስደሰታል። በሙሉ አቅም 
አገልግሎት መስጠት እንዲችል ሁሉም ሊረባረብና 
ድጋፍ ሊያደርግ ይገባል። በተለይ የላቦራቶሪ፣ የድንገተኛ 
ክፍል፣ የኦፕሬሽን፣ ተመላላሽና የማዋለጃ መሣሪያዎችን 
መንግሥትና የሚመለከታቸው አካላት በፍጥነት ድጋፍ 
እንዲያደርጉ ሲሉ ጠይቀዋል።

በጋዜጣው ሪፖርተር

አዲስ አበባ፡- ሕዝቡን ከፀጥታ ስጋት ለማላቀቅና 
አስተማማኝ ሰላም ለማስፈን መንግሥት ከመቼውም ጊዜ 
በላይ በቁርጠኝነት እየሠራ መሆኑን በጠቅላይ ሚኒስትር 
ጽሕፈት ቤት የዴሞክራሲ ሥርዓት ግንባታ ማስተባበሪያ 
ማዕከል አስተባባሪ ሚኒስትር ዓለሙ ስሜ(ዶክተር) 
ገለፁ።

ዶክተር ዓለሙ በምስራቅ ሸዋ ዞን ቦሰት ወረዳ 
ከዶኒ ከተማና አካባቢዋ ነዋሪዎች ጋር በሰላምና ጸጥታ 
ዙሪያ የተወያዩ ሲሆን፤ በዞኑ ቦሰት ወረዳ ቆምቤ ጉግሳ 
ቀበሌ በክላስተር የለማ የአርሶ አዶሮች የፓፓያ ማሳም 
ጎብኝተዋል።

በውይይቱ ላይ ዶክተር ዓለሙ እንደገለፁት ሕዝቡ 
ልማቱን በተረጋጋ መልኩ ለማከናወን እንዲችል ሰላምን 
ማስፈን ቀዳሚ የመንግሥት ትኩረት ነው።

ለሕዝብ የሚጠቅም አጀንዳ አለኝ የሚልና ይሄንንም 
በሰላማዊ መንገድ የሚያራምድ አካልን ለማስተናገድ 
መንግሥት መዘጋጀቱን ጠቁመው፤ ፀጥታን በማወክ 

«አስተማማኝ ሰላም ለማስፈን መንግሥት ከመቼውም ጊዜ 
በላይ በቁርጠኝነት እየሠራ ነው»

ሞገስ ተስፋ 

አዲስ አበባ፡- ሀገራዊ እድገቱን ለማፋጠን 
በሚኒስትሮች ምክር ቤት የሚወጡ ፖሊሲዎችና 
አሠራሮች ተግባር ላይ መዋላቸውን በአግባቡ መከታተል 
እንደሚገባ የምጣኔ ሃብት ባለሙያው ቆስጠንጢኖስ 
በርሄተስፋ (ዶክተር) ገለጹ።

ዶክተር ቆስጠንጢኖስ ለኢትዮጵያ ፕሬስ ድርጅት 
እንደገለጹት፤ የኢትዮጵያ የፋይናንስ ተቋማትና 
አስተዳደራቸው አፍሪካ ውስጥ ካሉት ሀገራት አንጻር 
ሲታይ ያነሰ ነው። የካፒታል ገበያዎች የሉም። ከቅርብ 
ጊዜ ወዲህ የካፒታል ገበያ እንዲቋቋም የሚኒስትሮች 
ምክር ቤት ውሳኔ አሳልፏል።  ከነዚህም ውስጥ የውጭ 
ባንኮች ካፒታል ይዘው እንዲገቡ መደረጉ ይጠቀሳል ። 
ይህ መሆኑ በተለይም የውጭ ኢንቨስተሮች ወደ ሀገር 
ውስጥ ሲገቡ የሚያበድረን ባንክ አለ ብለው ነው።  ያሉት  
የሀገር ውስጥ ባንኮች ግን ይሄን ብድር ለመስጠት ብቃት 
የላቸውም። በመሆኑም ማበደር የሚችሉ አቅም ያላቸው 
ባንኮች ወደ ሀገር ውስጥ መግባት አለባቸው።

 አሁን ላይ ከልማት ወይም ከመንግሥት ባንክ ውጭ 
አገር ውስጥ ያሉ ባንኮች አንድ የመስኖ ግድብ ፋይናንስ 
አደረጉ ተብሎ ሲነገር አይሰማም ያሉት የምጣኔ ሀብት 
ባለሙያው፤ በዘርፉ የፖሊሲ ለውጥ እንዲኖር ማድረግ 
አስፈላጊ ነው ብለዋል። ነገር ግን በሚኒስትሮች ምክር 
ቤት የሚተላለፉ ውሳኔዎች በአግባቡ ተግባር ላይ ሲውሉ 
አይታይም ብለዋል። 

ዶክተር ቆስጠንጢኖስ የሚወጡ አሠራሮች 
ትግበራቸው ሲጓተት ቆይቶ አንዳንድ ችግር መጣ 
ተብሎ የሚሰረዝበት ሁኔታም ይታያል። ለምሳሌ 
ቴሌኮሙዩኒኬሽን የተወሰነውን ድርሻ ለውጭ ባለሃብቶች 
ለመሸጥ ዝግጅት የነበረ ሲሆን  ሳይተላለፍ እንዲቆይ 
ተደርጓል። ስለዚህ እንደዚህ አይነት ፖሊሲዎች ከወጡ 
በኋላ ቶሎ መተግበር ካልተቻለ ኢኮኖሚው ሊሻሻል 
አይችልም። 

ስለውጭ ባንኮች ሀገር ውስጥ መግባትም ሲወራ 
ባይመጡ ይሻላል እየተባለ ብዙ ችግር ይወራል ያሉት 
ዶክተር ቆስጠንጢኖስ፤  የሚኒስትሮች ምክር ቤት ብዙ 
ነገሮችን አውጥቶ አውርዶ የወሰነውን በአሉቧልታ ወሬ 
ለማስቀረት መታገል ተገቢ አይደለም፤ ምክንያታዊ 
ያልሆነ ሀሳብ የሚያራምዱ አካላትን ሚዲያው በማቅረብ 
በመረጃና በማስረጃ እንዲያቀርቡ  የማድረግ ኃላፊነቱን 
መወጣት አለበት ብለዋል። 

የኢትዮጵያ የኢኮኖሚ ችግሮች ከነዚህና መሰል 
ሁኔታዎች የተያያዙ መሆናቸውን ዶክተር ቆስጠንጥኖስ 
ጠቁመዋል።

የአፍሪካ አገራት የዕዳ መክፈያ ጊዜው እየደረሰ 
በመሆኑ አበዳሪዎች የአምስት ትሪሊየን ዶላር የዕዳ ስረዛ 
መድበዋል። ኢትዮጵያም አንዷ የዕዳ ባለቤት በመሆኗ 
የእዳ ስረዛም ሆነ እዳ የማስተላለፍ ድርድሮች ከፍተኛ የሆነ 
ሙያዊና ክህሎት የሚፈልጉ ናቸው።  የምንደራደርው 
ከዓለም አቀፍ የገንዘብ ድርጅቶች፣ ከዓለም ባንክና 
ትልልቅ የብድር ተቋማት ጋር ነው። ስለሆነም በዚህ ላይ 
እውቀትና ልምድ ያላቸው አካላት ሊሳተፉበት ይገባል 
ብለዋል።

እንደ ዶክተር ቆስጠንጢኖስ ገለጻ፤ ድርድሩ መካሄድ 
ያለበት ከአገሪቱ የኢኮኖሚ ልማት፣ ከአገሪቱ ሰላምና 
መረጋጋት፣ ሰላምና መረጋጋት ባይኖር ምስራቅ አፍሪካ 
ምን ሊሆን እንደሚችል በማስረዳት ጭምር መሆን 
አለበት።

ሀገራዊ እድገቱን ለማፋጠን 
የሚወጡ  ፖሊሲዎችን 
ተግባራዊነት በአግባቡ 

መከታተል ይገባል

ዶክተር ቆስጠንጢኖስ በርሄተስፋ

- ዓለሙ ስሜ(ዶክተር)

ፎ
ቶ

 - 
 እ

ዮ
ብ

 ተ
ፈ

ሪ

በቦሰትና ፈንታሌ ወረዳ የሰላም ስጋት የሆነውን የሸኔን 
ጥቃት ማስወገድ ወሳኝ ጉዳይ መሆኑን ገልፀዋል።

በ27 ዓመታቱ  የኦሮሞ ሕዝብ ሲሰቃይ፣ ሲገደልና 

ሀብቱ ሲዘረፍ ያልነበረው ሸኔ፣ የኦሮሞ ሕዝብ እንዲሁም 
ከአብራኩ የወጡ ቄሮዎችና ቀሬዎች በባዶ እጃቸው 
ታግለው ያስገኙትን ድል ለመቀማት ዛሬ ላይ ነፃ አውጪ 
በመምሰል ሕዝብን ማታለል አይችልም ብለዋል።

የደም ነጋዴዎች መጨረሻቸው መጥፋት ነው ያሉት 
ዶክተር ዓለሙ፤ አውቀውም ይሁን ሳያውቁ ከጥፋት 
ቡድኑ ጋር የተሰለፉ አካላት በሰላማዊ መንገድ እንዲመለሱ 
ጥሪ አቅርበዋል።

ሕዝቡ ተደራጅቶ ራሱን መጠበቅ እንዳለበት የገለጹት 
ዶክተር ዓለሙ፣ ለሌባና ዘራፊ ስንቅና መረጃ የሚያቀርቡ 
አካላት ከድርጊታቸው እንዲቆጠቡ አሳስበዋል። 

በኅብረተሰቡና በመንግሥት መዋቅር ውስጥ ያሉ 
መረጃ ሰጪዎችን ጭምር የማጥራት ሥራ በዘላቂነት 
ይሠራል ብለዋል።

አርሶ አደሩ በአንድ እጁ ሰላም የሚነሳውን አሸባሪውን 
ሸኔን እየተፋለመ በሌላው እጁ ልማቱን በማስቀጠል 
ድርብ ጀግንነቱን እያረጋገጠ ይገኛል ብለዋል።

በውይይቱ የተሳተፉ የዶኒ፣ ቦፋ፣ ቦሌ፣ ኑራ ሄራ 
«አስተማማኝ ሰላም ... ወደ ገጽ 4 ዞሯል

አቶ አምዴ ተፈሪ

ዶክተር ሰለሞን አረጋ

ወይዘሮ ዘምዘም ዘይር



ዜና

ገጽ 4       አዲስ ዘመን   ማክሰኞ ኅዳር 20 ቀን 2015 ዓ.ም

ከ1ኛው ገጽ የዞረ

ከ1ኛው ገጽ የዞረ

ከ3ኛው ገጽ የዞረ

ከ1ኛው ገጽ የዞረ

ሙሳ ሙሐመድ

አዲስ አበባ፡- ሌብነትና የመልካም አስተዳደር 
ችግሮችን ለመግታት ጠንካራ የተጠያቂነት ሥርዓት 
ማስፋን ያስፈልጋል ሲሉ የምጣኔ ሀብት መምህሩ 
አመለከቱ።

የሀሮማያ ዩኒቨርስቲ ምጣኔ ሀብት መምህር አቶ 
ፍሬዘር ጥላሁን እንደተናገሩት፣ እንደ ሀገር በተለያዩ 
ዘርፎችና በከተሞች  የሌብነትና መልካም አስተዳደር 
ችግሮች እየተንሰራፉ ነው። 

ችግሮቹ ሰፍተው በሀገር እና በዜጎቿ ላይ አደጋ 
ከመደቀናቸው በፊት መቅጨት ያስፈልጋል ያሉት አቶ 
ፍሬዘር፣  መቅረፍ ካልተቻለ ግን ችግሮቹ የሁሉንም 
ቤት በአጭር ጊዜ ውስጥ ከማንኳኳት በዘለለ ድርጊቶቹ 
በሁሉም ዘንድ እንደ ዋነኛ የገቢ ምንጭ አማራጭ 
በመታየት ሁሉም ወደ ዝርፊያ እንዲሠማራ ያደርጋል 
ብለዋል። 

እንደ መምህር ፍሬዘር ገለጻ፣ የሌብነትና የመልካም 
አስተዳደር ችግሮች በመንግሥትና በማኅበረሰቡ ርብርብ 
ካልተቀረፉ በቀጣይ የሥራ አጥነትን ቁጥር በከፍተኛ ሁኔታ 
ይጨምራል፤ የሀገር ኢኮኖሚ እድገትም እንዲያሽቆለቁል 
ያደርጋል። የውጪ ባለሀብቶች፣ ኢንቨስተሮችና ቱሪስቶች 
ወደ ሀገር  እንዳይመጡ ተጽእኖ ከማድረጉም በላይ 
የመጡትም ቢሆን በተሰማሩበት የሥራ መስክ ደህንነት 

እንዳይሰማቸው ያደርጋቸዋል።
የሀገር ውስጡ አልሚ ባለ ሀብቶችም የማልማት 

ሞራልና ፍላጎት እንዳይኖራቸው ያደርጋል  ያሉት 
የምጣኔ ሀብት መምህሩ፤ ማልማት የጀመሩትም የልማት 
ሥራቸውን በማቋረጥ እንደ ሌሎቹ ዘራፊ አካላት በሕገ-
ወጥ መንገድ የገንዘብ ፍላጎታቸውን ለማርካት እንዲጥሩ 
እንደሚያነሳሳቸው ተናግረዋል።

ችግሮቹን ለመቅረፍ የችግሮቹን ምክንያቶች ማወቅና 
ማድረቂያ መንገድ ማበጀት ያሻል ያሉት መምህሩ፣ 
የሥራ ፈጠራው ላይ መተባበር፣ የመሬት አቅርቦት 
ላይ መሥራት፣ በሕግ የተያዘ ዘራፊ ላይ የሚወሰደውን 
የእርምት እርምጃው የማያዳግም፣ አስተማሪና ጠንካራ 
ማድረግ፣ ፈጣን ውሳኔዎን መስጠት እንደሚያስፈልግ 
ጠቁመዋል።

ይሄ እንዳይሆን አንዳንድ ሥነ-ምግባር የጎደላቸው 
የጸጥታና ሰላም አስከባሪዎች፣ ከአመራሩም ጭምር በዚህ 
የተሠማሩ አካላት ጋር የተሳሰረ የጥቅም ሰንሰለት በመኖሩ 
ሥራውን አስቸጋሪ እንደሚያደርግም አልሸሸጉም።

ይህን ሰንሰለት በጥልቀት በማጥናት በቀጣይ ዋና ዋና 
ከተሞች የዘራፊዎች መናኸሪያ እንዳይሆኑ በመሥራት 
ከቤት እስከ ትምህርት ተቋማት ድረስ የሥነ-ምግባር 
ትምህርት መስጠት፣ የሚዲያ ተቋማትም ማኅበረሰቡ 
እንዲነቃ የማስተማርና የማስገንዘብ ሥራን መሥራት 
እንደሚጠበቅባቸውም አስታውቀዋል።

በትብብር ችግሮቹ ካልተቀረፉ በቀጣይ ሊፈጠር 
የሚችለው ጉዳት አሁን ካለው እጥፍ ይሆናል ያሉት 
መምህር ፍሬዘር፤ ይህ ከመሆኑ በፊት ጠንካራ የእርምት 
እርምጃ በመውሰድ ችግሩን ከስሩ መፍታት እንደሚገባ 
አሳስበዋል።

የሌብት ችግር ገዝፎ አሁን የቀረው በየቤቱ እየሄዱ 
መዝረፍ ነው ብቻ ነው ያሉት መምህሩ፤ ችግሩ ከዚህ 
በላይ ከሄደ ሰዎች በሚፈልጉት ልክ አልምተው፣ 
ሠርተው፣ አምርተውና ጥረው ግረው መብላት እንዳይችሉ 
ከመከልከል በዘለለ የዘራፊዎቹም አቅም ያድግና 
የመንግሥት ተገዳዳሪ ኃይል ሊሆን ይችላል ብለዋል።

የሰላምና ጸጥታ አካላት ጋር ያሉትን ክፍተቶች 
መሙላት ያስፈልጋል ያሉት መምህሩ፣ ዘርፈውና በሕግ 
ቁጥጥር ስር የዋሉ አካላት ከተያዙ በኋላ በአጭር ጊዜ 
ውስጥ ተለቅቀው ተመልሰው በዝርፊያ ላይ ተሰማርተው 
የሚታዩበት ሁኔታ አለና ይህ ለስላሳ የሕግ እርማት 
ተስተካክሎ ጠንከር ያለ ርምጃ የሚወሰድበት አግባብ 
መፈጠር አለበት ብለዋል።

ችግሮቹን ለመቅረፍ ወንጀሉን በመሥራትና 
በማሠራት ላይ በተሠማሩትና በወንጀሉ ተዘፍቀው 
በተገኙት ላይ ከበድ ያለና አስተማሪ የእርምት እርምጃ 
ሊወሰድ ይገባል ያሉት መምህሩ፣ ይህ ካልተደረገ እንደ 
ሀገር በብዙ ውጣ ውረዶች ውስጥ እያለፈ ያለውን የሀገር 
እድገት በብዙ መልኩ ይጎዳዋል ብለዋል።

«ሌብነትና የመልካም አስተዳደር ችግሮችን ለመግታት 
ጠንካራ የተጠያቂነት ሥርዓት ማስፈን ያስፈልጋል»

- አቶ ፍሬዘር ጥላሁን 

ማዳበሪያ አቅርቦት ላይ ችግር ሊያጋጥም እንደሚችል 
አመልክተው፤  ማዳበሪያውን ርብርብ በማድረግ ከውጭ 
በማስገባት ዕቅዱን ለማሳካት አስፈላጊው ጥረት ይደረጋል 
ብለዋል ።

ዘንድሮ በበጋ መስኖ አንድ ነጥብ ሶስት ሚሊዮን ሄክታር 
መሬት በማልማት 53 ሚሊዮን ኩንታል ስንዴ ለማምረት 
ዕቅድ ተይዞ ወደ ተግባር መገባቱን አመልክተው፤ከዚህ 
ውስጥም እስካሁን ድረስ 680 ሺህ ሄክታር መሬት ለበጋ 
መስኖ ስንዴ ልማት መዘጋጀቱን ጠቁመዋል። በሄክታር 
በአማካይ 38 ኩንታል ስንዴ ማምረት ቢቻል 50 ሚሊዮን 
ኩንታል በላይ ስንዴ ማምረት እንደሚቻልም ገልጸዋል።

በመኸር የተመረተውና በበጋ መስኖ የሚመረተውን 
ጨምሮ  የአገር ውስጥ ፍጆታን ሙሉ በሙሉ ሸፍነን 
በአማካይ 25 ሚሊዮን ኩንታል በላይ ትርፍ ምርት 
ይኖራል ያሉት ሚኒስትሩ፤ይህን ትርፍ ምርት ለውጭ ገበያ 
ለማቅረብም ዝግጅት እየተደረገ መሆኑን አመልክተዋል።

በየዓመቱ ስንዴ ከውጭ ስናስገባ ምንም ያልተናገሩ 
አካላት ዛሬ ስንዴ ለውጭ ገበያ ልናቀርብ ነው ሲባል 
ትችት ማቅረብ ተገቢ አለመሆኑን የጠቆሙት ሚኒስትሩ፤ 
በሁሉም ነገር ላይ አቃቂር ማውጣት ብቻ ሳይሆን ከራስ 
የሚጠበቀውን አበርክቶ እየተወጡ ክፍተትን ማሳየት ጥሩ 
ነው ፤ይህን ማድረግ ከተቻለ ሀገርን ወደፊት ለማራመድ 

ዕድሉ ሰፊ ይሆናል ብለዋል። 
እንደ ሀገር በስንዴ ፤ በአረንጓዴ አሻራና በቡና 

ምርት ያገኘነው ውጤት ለቀጣይ ሥራዎቻችን አስተማሪ 
ተሞክሮዎች ናቸው ያሉት አቶ ዑመር፤ አምና በበጋ ስንዴ 
ልማት በተሠራው ሥራ ከውጭ የሚገባውን ስንዴ በሀገር 
ውስጥ መተካት በመቻሉ ከአንድ ቢሊዮን ዶላር በላይ  
ማዳን መቻሉን አብራርተዋል ።

በ2014 ዓ.ም 680 ሺህ ሄክታር መሬት በበጋ መስኖ 
ስንዴ ማልማት መቻሉን አስታውስው፤ ከዚህም 24 
ነጥብ 9 ሚሊዮን ኩንታል የስንዴ ምርት መገኘቱን 
አስታውቀዋል።  

ለበጋ ስንዴ...

የመሠረተ ልማት ዝርጋታን በማሳደግ ትስስር ሊፈጥር 
ይገባል። በተለይም እንደ አፍሪካ በማደግ ላይ ያሉ ሀገራት 
በዘርፉ በትኩረት ሊሠሩ ይገባል። 

የበይነ መረብ ተደራሽነትን ለማስፋት ዘርፉ በፖሊሲ 
መደገፍ አለበት ያሉት ዋና ጸሐፊው፤ መንግሥታት ለዘርፉ 
የሚሰጡት ትኩረት፣ ዘርፉን በረጅም ጊዜ ኢንቨስትመንት 
መደገፍና የዲጂታል ዘርፉ ክህሎትን ማሳደግ የበይነ 
መረብ ተደራሽነትን ለማስፋት ወሳኝ ጉዳዮች በመሆናቸው 
ትኩረት ሊደረግባቸው እንደሚገባ ገልጸዋል።

የተባበሩት መንግሥታት የአፍሪካ ኢኮኖሚክ ኮሚሽን 
ተጠባባቂ ዋና ጸሐፊ አንቴኒዮ ፔድሮ በበኩላቸው፤ 
በቴሌኮም መሣሪያዎች ላይ የሚጣልን ታክስ መቀነስና 
የግሉን ዘርፍ ላይ በስፋት ማሳተፍ ዘርፉን ለማሳደግ ወሳኝ 

ጉዳይ ናቸው ብለዋል። መንግሥታት ደህንነቱ የተጠበቀ 
የበይነመረብ ትስስር በመፍጠር ለተያዘው የልማት ግብ 
እንደቁልፍ መሣሪያ መጠቀም ያስፈልጋል ሲሉ  ገልጸዋል። 

የኢትዮጵያ ኮሙዩኒኬሽን ባለስልጣን ዋና ዳይሬክተር 
ኢንጂነር ባልቻ ሬባ እንደገለጹት፤ ኢትዮጵያ ሀገር በቀል 
የኢኮኖሚ ማሻሻያዎችን በማድረግ በቴሌኮም ዘርፍ፣ 
በአርቲፊሻል ኢንተለጀንስ፣ በሳይንስና ቴክኖሎጂ ዘርፍ 
በርካታ ማሻሻያዎች ሠርታለች። በዘርፉ ልዩ ትኩረት 
ተሰጥቶ እየተሠራ መሆኑን ተናግረዋል።

ባለስልጣኑ፤ መረጃን በአግባቡ ማስተዳደር፣ የግል 
መረጃን መጠበቅ፣ የተቆራረጠ የበይነ መረብ አገልግሎትን 
መቅረፍ፣ ደህንነትን ማረጋገጥ፣ ጥበቃ ማድረግና ከበይነ 
መረብ ውጭ የሆኑ ሕዝቦችን ማገናኘትና የኢንተርኔት 

ደህንነት በማረጋገጥ የ2060 አጀንዳዎችን ለማሳካት ወሳኝ 
መሆናቸውን ጠቁመዋል።

ዓለም አቀፍ የበይነ መረብ አስተዳደር ጉባኤ 
በኢኖቬሽንና ቴክኖሎጂ ሚኒስቴር አስተባባሪነት 
በተባበሩት መንግሥታት የአፍሪካ ኢኮኖሚክስ አዳራሽ 
በበይነመረብ ዙሪያ ያሉ ችግሮችና መፍትሔዎቻቸው ላይ 
በማተኮር  በሰፊው ይወያያል ተብሎ ይጠበቃል።

በጉባኤው የተባበሩት መንግሥታት የአፍሪካ 
ኢኮኖሚክ ኮሚሽን ተጠባባቂ ዋና ጽሐፊ አንቴኒዮ 
ፔድሮ  የፓፓዋ ኒው ጊኒ የኢንፎርሜሽን ኮሙኒኬሽን 
ቴክኖሎጂ ሚኒስትር ቲሞቲ ማሲዩ፣ የግል ማኅበራትን 
ጨምሮ ከሦስት ሺ በላይ ተሳታፊዎችና የዘርፉ ምሑራን 
ተገኝተዋል።

የ2063 አጀንዳን...

በከፍተኛ ደረጃ ኢንቨስተሮች ወደ ከተማዋ እየጎረፉ 
ሲሆን በየዓመቱ ፍሰቱ እየጨመረ ነው። 

በከተማዋ በአሁኑ ወቅት 80 ቢሊዮን ብር 
ካፒታል ያስመዘገቡ ከ550 በላይ ኢንቨስትመንቶች 
እየተከናወኑ መሆኑን የጠቆሙት ኃላፊው፤ እነዚህም 
ሙሉ ለሙሉ ወደ ሥራ ሲገቡ ለ75ሺ ዜጎች የሥራ 
ዕድል ይፈጠርላቸዋል ብለዋል። 

በተያዘው በጀት ዓመት ደግሞ 330 
የኢንቨስትመንት ፈቃድ ለመስጠት መታቀዱን 
ጠቁመው፤ በሩብ ዓመት ብቻ ከዕቅዱ በእጅጉ በላቀ 
መልኩ መከናወኑንና 120 ፈቃድ በመስጠት 15 ቢሊዮን 
ብር ካፒታል ያላቸው ኢንቨስትመንቶች ወደ ከተማዋ 
መግባታቸውን አረጋግጠዋል።

እንደ አቶ ብርሃን ገለጻ፤ ለኢንቨስትመንቱ 
መሳለጥም በርካታ ሥራዎች እየተከናወኑ ነው። 
ባለሃብቱ እና ኢንቨስመንት ምቹ ሁኔታ የሚፈልግ 
በመሆኑም አያሌ ሥራዎች እየተከናወኑ ነው። 
ለስኬቱም የከተማ እና አካባቢው ነዋሪዎች እንዲሁም 
ወጣቶች በየጊዜው ምክክር ያደርጋሉ። ባለሃብቶች 
የሚስተናገዱበት መንገድ ቀድሞ ከነበሩ አሠራሮች 
የተቀየረ በመሆኑ የሚሰጠው አገልግሎት ዘመናዊ 
ነው። 

የመሬት አቅርቦት ልየታው ከዓመት ዓመት 
እየተሻሻለ መምጣቱን የገለፁት አቶ ብርሃን፤ በተያዘው 
በጀት ዓመት ብቻ 500 ሄክታር መሬት ለኢንዱስትሪው 
ተለይቷል ብለዋል። መንግሥት ካሣ መክፈል 
ካልቻለም ባለሃብቱ ካሳ ከፍሎ ወደ ሥራ እንዲገባ 
በማድረግ አርሶ አደሩ ተመጣጣኝ ዋጋና የካሳው ክፍያ 
ወቅቱን ያማከለ መሆኑን በማረጋገጥ መሬቱን እየለቀቀ 
አርሶ አደሮችም ካሳ ከመቀበል በተጨማሪ የሥራ 
ዕድል እየተፈጠረላቸው ነው ብለዋል። ባለፈው ዓመት 
በካፒታል ደረጃ 41 ቢሊዮን ብር ያላቸውን ባለሃብቶች 
ለመሳብ የታቀደ ቢሆንም፤ ክንውኑ ግን 42 ቢሊዮን 
ብር ነበር።

ኃላፊው እንዳሉት፤ መሠረተ ልማት በማሟላት 
ረገድም ተስፋ ሰጪ ተግባራት እየተከናወኑ መሆኑን 
የገለፁት ኃላፊው፤ ባለሃብቶችንና ነዋሪዎችን 
በማስተባበር ውሃ፣ መብራትና መንገድ እየተሠራ ነው፤ 
መንግሥትም ትልቅ በጀት በጅቶ እየሠራ ነው። በዚህ 
በጀት ዓመትም የመንገድ መሠረተ ልማቶችን በአራት 
የኢንዱስትሪ መንደሮች ለመገንባት 25 ሚሊዮን ብር 
ለመሠረተ ልማት ግንባታ ተበጅቶ እየተሠራ ነው።

በከተማው ያለውን የማኑፋክቸሪንግ ዘርፍ 
በሰፊው ማነቃቃት፤ መሬት የወሰዱ አልሚዎች 
በፍጥነት ወደ ሥራ ማስገባትና ግንባታ ያጠናቀቁት 
ደግሞ ወደ ፋብሪካ ተከላ እንዲገቡ ማድረግ የዓመቱ 
ዋነኛ ትኩረቶች ሲሆኑ፤ በዚህ በጀት ዓመት ብቻ 
ለ30ሺ ዜጎች የሥራ ዕድል የሚፈጥሩ 24 ፋብሪካዎችን 
ይመረቃሉ ብለዋል።

እንደ ኃላፊው ገለፃ፤ የከተማ አስተዳደሩ ቅድመ 
ግንባታ፣ ግንባታ እና ማሽን ተከላ ላይ ለሚገኙትም 
በልዩ ሁኔታ ድጋፍ በማድረግ በአጭር ጊዜ ወደ ሥራ 
እንዲገቡና መንግሥት የሚፈልገው የውጭ ምንዛሪ 
እጥረት ማቃለል የሚችሉበት ሁኔታ ለመፍጠር ጥረት 
እየተደረገ ነው። በጨርቃ ጨርቅ፣ እንጨትና ብረታ 
ብረት፣ ኬሚካል፣ በምግብና ምግብ ነክ እንዲሁም 
የውጭ ምርቶችን በሚተኩት ላይ ለተሠማሩት 
አካላትም በልዩ ሁኔታ ድጋፍ ይደረግላቸዋል ብለዋል።

የግብዓት አቅርቦት እጥረት፣ የብድር አቅርቦትና 
ፍላጎት አለመመጣጠን፣ ውጭ ምንዛሪ እጥረት፣ 
የኮንስትራክሽን ግብዓቶች በወቅቱ አለማቅረብ ደግሞ 
የከተማዋ ኢንቨስትመንት ማነቆዎች መሆናቸውን 
ኃላፊው አብራርተዋል።

በደብረብርሃን ከተማ...

«አስተማማኝ ሰላም...
ነዋሪዎች ፀረ ሰላም ኃይሎችን ለማስወገድ መንግሥት 
የሚያደርገውን ሕግ የማስከበር እርምጃ በሙሉ 
አቅማቸው እንደሚደግፉ አሳስበዋል።

የሕዝብ ውይይቱን ተከትሎ ዶክተር ዓለሙ፣ 
በምስራቅ ሸዋ ዞን ቦሰት ወረዳ ቆምቤ ጉግሳ ቀበሌ 
በክላስተር የለማ የአርሶ አዶሮች የፓፓያ ማሳ 
ጎብኝተዋል።

በዚሁ ወቅት እንደገለፁትም አርሶ አደሩ በአንድ 
እጁ ሰላም የሚነሳውን አሸባሪው ሸኔን እየተፋለመ 
በሌላው እጁ ልማቱን በማስቀጠል ድርብ ጀግንነቱን 
እያረጋገጠ ይገኛል ብለዋል።

በአሁኑ ወቅት አርሶ አደሩ ሙሉ አቅሙንና 
ጉልበቱን በልማቱ ላይ እንዲያውል መንግሥት 
ሕግ የማስከበርና ሰላም የማስፈን ሥራ እየሠራ 

እንደሚገኝም ገልፀዋል።
በተለይ በአካባቢው የሚስተዋለው ወቅታዊ 

የፀጥታ ችግር የልማቱ ትልቁ እንቅፋት መሆኑን 
የገለፁት ዶክተር ዓለሙ፣ መንግሥት የፀጥታ ችግሩን 
ከምንጩ በማድረቅ ሕዝቡ በልማቱ ላይ እንዲያተኩር 
እየሠራ መሆኑን ተናግረዋል።

በክላስተር የለማው ፓፓያ አርሶ አደሩ በፀጥታ 

ችግር ውስጥ ሆኖ ያሳየው የአይበገሬነት ማሳያ ውጤት 
ነው ብለዋል።

መንግሥት አትክልትና ፍራፍሬን ጨምሮ 
በበጋ መስኖ ስንዴ ልማት የጀመረው ጥረት 
ውጤት እያመጣ መሆኑን ጠቅሰው፤ አርሶ አደሩም 
የውጤቱ ተቋዳሽ እየሆነ ነው ማለታቸውን ኢዜአ  
ዘግቧል።

ሶሎሞን በየነ

የዛሬዋ የዓለም የዴሞክራሲ ተምሳሌት የምትባለው 
አሜሪካ እ.ኤ.አ በ1850ዎቹ መባቻ ልጆቿ ለሁለት ጎራ 
ተከፍለው እርስ በእርስ የለየለት ጦርነት  ውስጥ ገብተው 
ነበር። ያኔ በደቡባዊ ክፍል ያሉ ዜጎቿ ከግብርና መር 
ኢንዱስትሪ አልተላቀቁም ነበር። ስለዚህ ማሳቸውን 
አገላብጦ የሚያርስላቸው ከፍተኛ የሰው ኃይል 
ያስፈልጋቸው ስለነበር የባሪያ ንግድ መቆም የለበትም 
የሚል ጽንፍ ይዘው ቆሙ። በአንጻሩ የሰሜኑ ክፍል ዜጎቿ 
ደግሞ በወቅቱ ከግብርና መር ወደ ኢንዱስትሪ መር 
ተሸጋግረው ስለነበር የሰው ኃይል አያስፈልግም የባሪያ 
ንግድ መቆም አለበት በሚል ጽንፍ ቆሙ። 

ከዚህ ባሻገር ደቡባዊ ክፍሉ የሚያስፈልገን 
የኮንፌዴሬሽን ግዛት (confederation state) ነው። 
በአንጻሩ ደግሞ የሰሜኑ ክፍል ደግሞ አይ ኮንፌዴሬሽን 
አስተዳደር ሳይሆን የተባበሩት ግዛት (united states) 
ነው የሚያስፈልገን የሚል አቋም ያዙ። በነዚህ ሁለት 
መሰረታዊ ልዩነቶች አሜሪካውያን በሁለት ጎራ ተከፍለው 
ለሦስት ዓመታት የዘለቀ የእርስ በእርስ ጦርነት ውስጥ 
ገብተው የአንድ አገር ልጆች ተላለቁ። ሆኖም ከዚህ 
በላይ በጦርነት መቀጠል ሁለቱንም ወገን የሚያጠፋና 
የሚያደቅ እንጂ ማንንም አሸናፊ እንደማያደርግ 
ዘግይቶም ቢሆን የገባቸው አሜሪካውያኖች ቁጭ ብለው 
ለመነጋገር ወሰኑ።

ለዚህም ቂምና ጥላቻን አርቀው ቁጭ ብለው 
በመነጋገር ሁሉም ዜጋ እኩል መብቱ ተከብሮ የሚኖርባት፣ 
ሰርቶ የሚያገኝባት፣ ዜጎች በሰላም ወጥተው የሚገቡበት 
ሕግና ሥርዓት ዘርግተው 54 ግዛት ያላት አንድ አገረ 
አሜሪካን መሰረቱ። በተለይ ለአሜሪካኖች የምንግዜም 
ባለውለታ በሆነው በአብርሃም ሊንከን ሀሳብ አመንጪነት 
አሜሪካኖች ከእርስ በእርስ እልቂት ወጥተው እጅ ለእጅ 
ተያይዘው ፊታቸውን ወደልማት አዞሩ። በዚህም ዛሬ 
ላይ አሜሪካ የዓለም የዴሞክራሲ፣ የሰላም፣ የኢኮኖሚ፣ 
የቴክኖሎጂ፣…. ወዘተ ቁንጮ ለመሆን በቅታለች።

በዚህ የታሪክ መንደርደሪያ ሃሳብ በዚህች 
አጭር ጽሁፌ ለማጠንጠን የወደድኩት ጉዳይ እኛ 
ኢትዮጵያዊያን በየዘመናቱ በከፍታም በዝቅታም 
የተጓዝንባቸው ጊዜያቶች መኖራቸውን በማሰብ ነው። 
ሆኖም ግን ከነዚህ ታሪካችን ተነስተን ክፉውን ትተን 

ርዕሰ አንቀፅ

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ 

አስኪያጅ
ስልክ ቁጥር - 011-126-42-22

ዋና አዘጋጅ
አንተነህ ኃ/ብርሃን ወ/መድህን

አድራሻ 
ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር

ወንድወሰን ሽመልስ ታደሰ

ስልክ፡- 011 126 4240

Email:-  wendweson.shimelis@press.et

          wendwesonshimelis@gmail.com 

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ 

    የገንዘብ ኖት ለውጡ ፋይዳይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

መንግስት  አገርና ሕዝብ ከጦርነት የሚያተርፉት ነገር እንደሌለ  በማስተዋል  አለመግባባቶች በሰላማዊ መንገድ 
በውይይት  እንዲፈቱ ሰፊ ጥረቶችን ሲያደርግ ቆይቷል። ጥረቶቹ የታሰበውን ያህል ፍሬ ባለማፍራታቸው አገር  
ያልተገባ ዋጋ ለመክፈል የተገደደችበት  ጦርነት ውስጥ ለመግባት ተገዳለች። 

በዚህም  በርካታ ዜጎች ለሞት  እና ለአካል ጉድለት  ተዳርገዋል፤  በርካቶችም  ከቤት ንብረታቸው ተፈናቅለዋል ፤ 
በሚሊዮን የሚቆጠሩም  የዕለት ምግብ አቅርቦት ችግር ውስጥ ገብተዋል። 

እንዲህ አይነቱ ክስተት እንደ አገር በየዘመኑ  ተመሳሳይ  ዋጋ ቢያስከፍለንም፤ ችግሮችን  በውይይት  መፍታት 
ዓለም አቀፍ ባህል በሆነበት  በዚህ ዘመን   ይህን ያህል   ዋጋ ለመክፈል መገደዳችን  የዜጎችን ልብ  ሰብሯል፤ አንገትም 
አስደፍቷል። 

ክስተቱ ዜጎች  ትልቅ አገራዊ  የብልጽግና  ራእይ ሰንቀው  በብዙ ተስፋ ፣ በአዲስ የፖለቲካ መንገድና አስተሳሰብ 
መንቀሳቀስ በጀመሩበት  ማግስት  መሆኑ ደግሞ  እውነታውን የበለጠ አሳዛኝና ልብ ሰባሪ አድርጎት አልፏል ።

ይህን እውነታ ለመቀልበስ መንግስት በጦርነት ውስጥ እያለ ሳይቀር  የተለያዩ የሰላም ጥሪዎችን ከማቅረብ ጀምሮ  
ያለ ቅድመ ሁኔታ የተናጠል የተኩስ አቁም እስከማድረግ የዘለቁ  ውሣኔዎች በመወሰን ለሰላም ያለውን  ቁርጠኝነት 
በተጨባጭ በአደባበይ አሳይቷል።

ከዚህም ባለፈ በጦርነቱ  ሰለባ የሆኑ  የትግራይ ወንድም እህቶቻችን   አስቸኳይ የርዳታ አቅርቦቶች እንዲደርሳቸው  
አገርና ህዝብን ብዙ ዋጋ ያስከፈሉ ውሳኔዎችን ሳይቀር  በመወሰን  ለትግራይ ህዝብ ያለውን ወገንተኝነት በተግባር  
አሳይቷል።

ይህን ሕዝባዊ ወገንተኝነቱን  በፌደራል መንግስትና በሕወሓት መካከል በደቡብ አፍሪካ ፕሪቶሪያ ከተደረሰው 
የሰላም ስምምነት ማግስት ጀምሮ በተቀናጀና በተጠናከረ መንገድ ቀጥሎበት ይገኛል።

የፌደራል  አደጋ ስጋት አመራር  ኮሚሽን  መረጃ እንደሚያመለክተው፣ ስምምነቱን  ተከትሎ  ባሉት ጊዜያት ብቻ 

እንኳን 32ሺሜትሪክ ቶን የምግብ  እህልና ከ360 ሺ ሊትር በላይ ነዳጅ በተለይ ለትግራይ ክልል ተልኳል ።
ከዚህ  ውስጥ መንግስት በራሱ አቅም 13ሺ ሜትሪክ ቶን  ጥራጥሬ  እና  አልሚ ምግቦችን ያቀረበ  ሲሆን፣  

በርዳታ ድርጅቶች በኩል የቀረበው ደግሞ  19ሺ ሜትሪክ  ቶን  ነው።   በዚህም  ከ2 ሚሊዮን በላይ  የክልሉ ነዋሪዎች  
ተጠቃሚ ማድረግ ተችሏል።  

ጦርነቱ ከፈጠረው ማህበራዊ እና ኢኮኖሚያዊ ቀውስ አንጻር መንግስት  በትግራይ ለሚገኙ ወገኖቻችን  የርዳታ  
እህል ለማቅረብ  እየሄደበት ያለው መንገድ  እና እያስመዘገበ ያለው ውጤት  የሚበረታታና እውቅና ሊሰጠው የሚገባ 
ነው።

በርግጥ መንግስት  በችግር  ወቅት  ለዜጎቹ ፈጥኖ የመድረስ የህግና የሞራል ግዴታ ቢኖርበትም፣ አሁን ባለው 
አገራዊ ተጨባጭ እውነታ ፤ መንግስት በትግራይ  ክልል ለሚገኙ ወገኖቻችን እያደረሰ ያለው ድጋፍ ከዚህ ስሌት 
በእጅጉ ከፍ ያለ ነው። 

በአንድ በኩል በመቶ ሚሊዮኖች  የሚቆጠር ሀብት  በማፍሰስ  በጦርነቱ  የወደሙ መሰረተ ልማቶችን  /
የኤሌክትሪክ፣ የመብራት …ወዘተ/ በማስቀጠል   የህዝቡን ተጠቃሚነት  ለማረጋገጥ   እየሄደበት ያለው መንገድ፤   
ከሰብአዊ ድጋፍ አቅርቦቱ ጋር ተዳምሮ  ለመንግስት  ምን ያህል ፈተና እንደሚሆን መገመት የሚከብድ አይደለም። 

መንግስት ከጦርነቱ ባልተናነሰ ሁኔታ ባለው ውስን አቅም  ይህንን አገራዊ ፈተና በስኬት ለመወጣት  እየሄደበት 
ያለው  መንገድ  ከፖለቲካ ፍጆታ በላይ ፤ የዜጎችንና የአገርን ክብር  መሰረት ያደረገ ነው። 

መንግስት ትናንት  ሆነ ዛሬ፤ ነገም ጭምር  ለትግራይ  ሕዝብ ሆነ በሌሎች አካባቢዎች ለሚገኙ የተጎዱ ዜጎች 
በራሱ አቅም የሚያቀርባቸው   የርዳታ አቅርቦቶች   ለዜጎቹ  ያለውን  ወገንተኝነት   ከመግለጽ  ባለፈ፤ እየገነባነው 
ያለው ብሄራዊ ክብርን የማስጠበቅ ሥራ  አንድ አካል ነው!

በግጭት የተጎዱ ዜጎችን ለመደገፍ መንግስት እያደረገ ያለው ድጋፍ ተምሳሌታዊ ነው!

የሰላሙ ሻማ እንዳይጠፋ ሁሉም …

ነፃ
 

ሃሳ
ብ

እና ጥሩውን በዓርአያነቱ ወስደን አስቀጥለን ወደፊት 
ስንሄድበት አይስተዋልም። በአንጻሩ ደግሞ ከአደፈ 
ታሪካችን ተምረን ነገን የተሻለ ለማድረግ ስንታትር፣ 
ስንተባበር ….. አይስተዋልም። 

 ኢትዮጵያ በንጉሣዊ ሥርዓት እየተዳደረች በነበረበት 
ወቅት ዜጎቿ በመሳፍንት፣ በጭቃሹም፣ በምስለኔ 
ወ.ዘ.ተ እየተዳደሩ በስልጣን ሽኩቻ የተለያዩ የእርስ 
በርስ ግጭቶችን ለማሳለፍ ተገደዋል፤ ለዚህም ብዙ ዋጋ 
ከፍለዋል። አንዱ አንዱን ገድሎ ለመንገስ በሚደረገው 
ትንቅንቅ መካከል አያሌ ንጹኋን ዜጎች ሕይወታቸውን 
አጥተዋል።

 በኋላም ንጉሳዊ ሥርዓት ተገርስሶ ወታደራዊው 
መንግሥት ከተመሠረተ ወዲህም በነጭ እና ቀይ ሽብር 
አያሌ ዜጎች በሴራ ተገልለዋል። በ17 ዓመቱ ጦርነትም 
የአንድ እናት ልጆች በሁለት ጎራ ተከፍለው እርስ በእርስ 
ተጋድለዋል። የአገር ሀብት ንብረት ወድሞል። 

ከዚህ ሁሉ ያደፈ ታሪካችን መማር ሲገባን 
ያለመታደል ሆኖ ሳንማር በመቅረታችን ያለፉት ሁለት 
ዓመታት ደግሞ በነጋ በጠባ ስንሰማቸው የነበሩ ዜናዎች 
የዜጎች መፈናቀልና ሞት ሲያረዱን ቆይተዋል። እንዲሁም 
በርካታ የመሠረተ ልማት አውታሮች፤ የህዝብ መገልገያ 
ተቋማትን ጨምሮ ግለሰቦች ጥረው ግረው ያፈሯቸው 
ንብረቶች ወድመዋል። ጦርነቱ በአንድም በሌላ መንገድ  
በሁሉም ዜጎች ሕይወት ላይ የማህበራዊ፣ ኢኮኖሚያዊ፣ 
ሥነልቡናዊ፣ አካላዊና ሌሎችም በርካታ ጠባሳዎችን 
ጥሏል።

በጥቅሉ የሃሳብ ልዩነትን በጠረጴዛ ዙሪያ ቁጭ ብሎ 
መፍታት ተስኖን በየዘመናቱ ውሃ ቀጠነ በሚል ሰበብ 
ጠመንጃ በማንሳት ለእርስ በእርስ ግጭቶች ተዳርገናል።  
እኛ እርስ በእርስ በጠመንጃ እየተጫረስን ከቆምንበት  
ፈቀቅ ሳንል የዛሬ 40 እና 50 ዓመት ለእርዳታ እጃችን 
የዘረጋንላቸው አገሮች ዛሬ በኢኮኖሚ፣ በቴክኖሎጂ፣ 
በሳይንስ፣ በሰላም ግንባታ … ወዘተ የት እንደደረሱ ሲታይ 
የሰማይና የምድር ያህል እርቀት ነው ያለን።  

እኛ ኢትዮጵያውያን  ከትናንት አዳፋ ታሪካችን 
ተምረን ነገን በጽኑ መሰረት ልናቆም ይገባል። ለዚህ ደግሞ 
ሁሉም የድርሻውን ሊወጣ ይገባል። ከላይ የአሜሪካን 
ታሪክ ቀንጨብ አድርገን እንዳየነው መንግስትም 
ሁሉም ዜጋ እኩል መብቱ ተከብሮ የሚኖርበት፣ ሰርቶ 
የሚያገኝበት፣ ዜጎች በሰላም ወጥተው የሚገቡበት ሕግና 

ሥርዓት በመዘርጋት የበኩሉን ሚና ሊወጣ ይገባል። 
በአንጻሩ ህብረተሰቡ ደግሞ ልዩነትን ወደ ጎን 

በማለት እጅ ለጅ ተያይዞ ለልማትና ለሰላም ቆርጦ 
መነሳት አለበት። ሕግና ስርዓትን በማክበር ለሕግ 
መከበር የበኩሉን ሚና መጫወት አለበት። እንዲሁም 
የጦርነት ነጋዴዎችን ሊያወግዝና ለሰላም ያለውን 
ቁርጠኝነት ሊያሳይ ይገባል።  

“የሺ ፍልጥ ማሰሪያው ልጥ” እንደሚባለው የጦርነት 
መቋጫው በጠረጴዛ ዙሪያ ቁጭ ብሎ በሰላማዊ ድርድር 
መፍታት ነው። ስለዚህ የደም ዋጋ ተከፍሎ አሁን ላይ 
በነፈሰው የሰላም አየር ልክ አሜሪካኖች በ1850ዎቹ 
መባቻ የገጠማቸውን ችግር ቁጭ ብለው ተነጋግረው 
ለአንዴና ለመጨረሻ ጊዜ የማያዳግም መፍትሄ ሰጥተው 
ችግራቸውን እንደፈቱ ሁሉ እኛ ኢትዮጵያውያንም 
የልብ ድርድር እና ምክክር በማድረግ አገራችን በጽኑ 
አለት የምናቆምበት ጊዜው አሁን ነው። ለዚህ ደግሞ 
ከጦርነትና ከጦርነት አሳዛኝ ወሬ ያወጣን የሰላም ሻማ 
እንዳይጠፋ ሁሉም ሕብረተሰብ የበኩሉን መወጣት 
ይጠበቅበታል። 

የነፈሰው የሰላም አየርም ታይቶ ሽው ብሎ 
እንዳይጠፋ ውይይቱ በላይኛው የስልጣን እርከን ብቻ 
ሳይወሰን እስከ ታችኛው የህብረተሰብ ክፍል ድረስ 
ወርዶ መግባባትና መተማመን ሊፈጠር ይገባል። 
ዘላቂ ሰላም እንዲመጣ ህብረተሰቡ ሊወያይበት 
ሊመክርበትም ይገባል።

በሁለቱ ጎራ ያሉ ተደራዳሪዎች ይህንን ምቹ ሁኔታ 
ሊፈጥሩ ይገባል። ህብረተሰቡም በተፈጠረው የሰላም 
ጭላንጭል ልባዊ ውይይት በማድረግ የትናንት ቂምና 
ቁርሾን በተግባር ይቅር ብሎ የተሻለች አገር ለልጁ 
ሊያስረክብ ይገባል። ምክንያቱም ውረድ እንውረድ 
መባባሉ ለማንም እንደማይጠቅም ከኢትዮጵያውያን 
በላይ በተግባር ያየ ሌላ እንደማይኖር እርግጠኛ ነኝ። 

 በጦርነቱ እንደ አገር ሁላችንም ደቀናል፤ 
ተዋርደናል፣ ተጎሳቁለናል፣ ደምተናል፣ ተርበናል፣ 
ታርዘናል …ወዘተ። ስለሆነም የተጀመረው የሰላም 
መንገድ የሰመረና ውጤታማ እንዲሆን ሁሉም ቂምና 
ጥላቻን አርቆ የበኩሉን ሚና በመጫወት ለራሳችንም 
ሆነ ለመጭው  ትውልድ የተሻለች አገር እንገንባ። 
አበቃሁ ቸር እንሰንብት!      

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 

ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል። ከአአዩ 

በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም 

ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

ቀይ መስመር (redline) ...! ? በተምሳሌታዊ  
መሰመርነት፣ ጥቅም ላይ መዋል የጀመረው፤ እኤአ ከ1952 
ጀምሮ መሆኑን አንዳንድ የታሪክ  ድርሳናት ያትታሉ። ቀይ 
መስመር ለሚመከሩ (recommend) ለሚደረጉ የስኬት፣ 
የጥንቃቄ፤ ገደቦች፣ ወሰኖችና ጣራዎች እንዳይጣሱ 
አበክሮ ማስጠንቀቅን፣ ማሳሰብን ያመለክታል።

 የመጀመሪያው ፍጥነት፣ እርቀት፣ ከፍታ፣ ጥራት 
ወዘተ. ላይ የሚመክርን፣ የሚጠበቅን፣ የሚጣልን፤  
ገደብ፣ ጣራ፣ ወሰን ይወክላል። ይሄኛው ቀይ መስመር 
ክቡር ጠ/ሚ ዐቢይ አሕመድ የመጀመሪያ ካቢኒያቸውን 
ለሕዝቡ ይፋ ባደረጉበት ወቅት ሐምሌ መግቢያ አካባቢ 
2010 ዓ.ም በፓርላማው ፊት ያሰመሩት አይነት መሆኑ 
ነው። ክቡር ጠ/ሚ ከአራት ዓመት በፊት ለአዳዲሶቹም 
ሆነ ለነባሮች የካቢኔ አባላት የአገልግሎት አሰጣጥንና 
ሙስናን በቀይ መስመር አስምረው ነበር። መንግስታቸው 
በአገልግሎት አሰጣጥ ላይ የሚስተዋሉ ብልሹ 
አሰራሮችንም ሆነ ሙስናን እንደማይታገሱ ያስጠነቀቁበት 
አጋጣሚ ነበር።

 ከአራት ዓመታት በኋላ በአገልግሎት አሰጣጡ የነበሩ 
ችግሮችም ሆኑ ሙስናው ተባብሶ ቀጥሏል። ቀዩ መስመር 
መሬት ላይ የሌለ የሀሳብ መስመር ስለነበር ወይም አሸዋ 
ላይ የተሰመረውን ቀይ መስመር፤ ሙሰኞች ንፋስ ሆነው 
ጠርገው አጥፍተው ቀይ ምንጣፍ አድርገውታል። እዚህ 
ላይ ልብ መባል ያለበት ጉዳይ እዚህ ደረጃ ላይ የደረስነው 
በአንድ ጀምበር አይደለም። ቢያንስ ላለፉት 50 ዓመታት 
የመጣንበት ፖለቲካዊ፣ ኢኮኖሚያዊና ማህበራዊ ቀውስ 
ከፍተኛ ድርሻ አለው። ለዚህ ቀውስ ደግሞ እንደ ዜጋ፣ 
መንግስት፣ የሀይማኖት፣ የትምህርት፣ ወዘተረፈ ተቋማት 
በየድርሻችን ተጠያቂነት አለብን። ማናችንም ለዚህ ቀውስ 
ተጠያቂ ነው ብለን በማንም ላይ ጣት የመቀሰር የቅስም 
ልዕልና የለንም። የሁላችንም ድርሻ ስላለበት። ከዚህ 
ቀውስ መውጣት የምንችለው እንደ ዜጋ ኃላፊነታችንን 
በአግባቡ ስንወጣ ብቻ ነው። ወደ ነገረ “ቀይ መስመር” 
ስመለስ፤

 ሁለተኛውና እኤአ  ከ1968 ወዲህ ጥቅም ላይ እየዋለ 
ያለው ቀይ መስመር  ደግሞ የዜጎችን የኢኮኖሚ አቅም 
ላይ ተመስርቶ የኢንሹራስና የሪል እስቴት ኩባንያዎች 
የሚፈፅሙትን አድልዎና ማግለል  የሚያሳይ ነው። እዚህ 
ላይ አፍሪካን አሜሪካንን ያስታውሷል። ወደ አገራችን 
ስንመጣ ደግሞ ጎሳንና ሀይማኖትን መሠረት አድርገው 
የሚስተዋሉ የአገልግሎት አሰጣጥ አድሉዎችን ማንሳት 
ይቻላል። ይሁንና ዲፕሎማሲያዊው፣ ፖለቲካዊው ቀይ 
መስመር ደመቅ ብሎ መሰመር  የጀመረው እንደተባበሩት 
መንግስታት አይነት ተቋማት ብቅ በቅ ማለት ከጀመሩ 
ወዲህ ነው። በተለይ ካለፋት 11 ዓመታት ወዲህ የሶሪያን 
የእርስበርስ ዕልቂት ተከትሎ ቀይ መስመሩ አቧራው 
ተራግፎ ከመደርደሪያው ወረደ ። 

የፕሬዚዳንት ባሻር አላሳድ አገዛዝ አሸባሪዎች 
በሚላቸው ተፋላሚዎቹና ንፁሀን ላይ የኬሚካል ጦር 
መሳሪያ  በመጠቀም መጠርጠሩን ተከትሎ አለማቀፉ 
ማህበረሰብ፤ ምዕራባውያንና ዩናይትድ ስቴትስ ቀይ 
መስመር ይጣስና (የኬሚካል ጦር መሳሪያ ትጠቀምና ...! 
“) ፤ ወዮ ልህ ...! እያሉ አላሳድን በየፊናቸው ማንገራገር 
ያዙ፤ በተለይ የያኔው የአሜሪካ ፕሬዚዳንት ኦባማ ቀይ 
መስመሩ ከተጣሰ ዋ... ! ? እያሉ ያዙኝ ልቀቁኝ ሲሉ 
ቢባጁም አላሳድ በንፁሀን ላይ የኬሚካል ጦር መሳሪያ 

መጠቀሙ፤ ቀዩን መስመር መጣሱ ቢረጋገጥም ሴኔቱ 
እርምጃ እንዲወስድ የሚያስችለኝን ድጋፍ ስለነፈገኝ 
ምንም ማድረግ አልቻልኩም ብለው አረፉት ። 

ይሁንና ፕሬዚዳንታዊ ስልጣናቸውን ተጠቅመው 
በአላሳድ ላይ እርምጃ ባለመውሰዳቸው ዛሬ 
ድረስ በሪፐብሊካኖችና በሰባዊ መብት ተሟጋቾች 
ይብጠለጠላሉ። ትራምፕም የሶሪያ ነገር በተወሳ ቁጥር 
ኦባማ በጊዜው ባሰመረው ቀይ መስመር መሰረት እርምጃ 
ባለመውሰዱ ነው ለዚህ ቀውስ የተዳረግነው እያሉ 
በየመድረኩ ይወርፉታል። አሜሪካ፣ የአውሮፓ ሕብረትና 
ኔቶ ደግሞ ራሽያ የዩክሬንን መውረር ተከትለው አጎራባች 
ከሆኑ የኔቶ አባል አገራት በአንዱ ላይ ራሽያ ጥቃት 
ብትፈጽም፤ በመላው ኔቶ አገራት ላይ እንደተፈጸመ 
ይቆጠራል የሚልና ራሽያ የኒውክሌር የጦር መሳሪያ 
ብትጠቀም የከፋ የአጸፋ ምላሽ ይጠብቃታል የሚሉ 
ቀያይ መስመሮች ተሰምረዋል። ወደ ተነሳሁበት ነጥብ 
ስመለስ፤ የክቡር ጠ/ሚኒስትሩ ቀይ መስመርም በበርካታ 
ውስጣዊና ውጫዊ ምክንያቶች የተነሳ እንደ ፕሬዚዳንት 
ኦባማ የሀሳብ መስመር ብቻ ሆኖ በመቅረቱ ወደ ቀይ 
ምንጣፍነት ሊያድግ ችሏል።

 ሌብነትም ሆነ ሙስና በእነዚህ አራት ዓመታት 
የተፈጠረ ሳይሆን ለቀደሙት 27 ዓመታት ተቋማዊና 
መዋቅራዊ ሆኖ ሲሰራበት የኖረ ነው። ሙስና ገንግኗል። 
በቀላሉ የሚያስወግዱት ችግር ከመሆን ተሻግሯል። 
እንደ ክፉ ደዌ ያልተጋባበት ዘርፍ የለም። በከተማ 
መሬት፣ በግንባታው ዘርፍ፣ በግዥ ስርዓቱ፣ በጉምሩክ፣ 
በዳኝነት ስርዓቱ፣ በፍትሕ ስርዓቱ፣ በአገልግሎት 
አሰጣጥ፣ በሀይማኖት ተቋማት፣ በትምህርቱ፣ በጤናው፣ 
ወዘተረፈ የተንሰራፋው ሙስና ተቋማዊና መዋቅራዊ ሆኖ 
ማቆጥቆጥ የጀመረው   ከ1983 ዓ.ም አንስቶ ነው።  

ሙስናን ለመከላከል ሰከን ብሎ ምንጩንና 
የደረሰበትን ደረጃ መመርመር ይጠይቃል። ያልበከለው 
ያላዳረሰው ዘርፍ የለምና። ዋና ዋናዎችን ተጠያቂ 
ከማድረግ ባሻገር አሰራርንና አደረጃጀትን መፈተሽ፤ 
ክፍተቶችን/loopholes/ ማስተካከል፤ የጸረ ሙስና 
ትግልን እያንዳንዱ ተቋም የመደበኛ ስራው አካል Main-
stream ማድረግም ይጠይቃል። በሀይማኖት ተቋማት 
ማሻሻያ በማድረግ ተከታዮቻቸውን በምሳሌ መምራት 
እንዲችሉ ማብቃት፤ ስርዓተ ትምህርቱ ሙስናን የሚጸየፍ 
ትውልድ ከመቅረጽ አንጻር መቃኘት አለበት። 

አገራዊ ንቅናቄ ማቀጣጠል፤ ለዜጋው አርዓያ 
የሚሆኑ ከሙስናና ከብልሹ አሰራር የጸዱ መሪዎችን 
ወደፊት ማምጣት፤ ብዙኃን መገናኛዎችን ማብቃት፤ 
የጸረ ሙስና ኮሚሽንን ተግባርና ስልጣን በማሻሻል 
ኃላፊነቱን እንዲወጣ ማስቻል፤ መንግስትም ሆነ ገዢው 
ፓርቲ ከባለሀብቱ ጋር ያለውን ያልተገባ ግንኙነት ማረም፤ 
የመንግስት ሰራተኛውን ደመወዝና ጥቅማጥቅም ማሻሻል 
ግድ ይላል። የሚራብና የሚታረዝ ሲቪል ሰርቫንት 
ይዞ ሙስናንና ብልሹ አሰራር መከላከል አይቻልምና። 
በሲሚንቶም ሆነ በነዳጅ ግብይቱ የሚስተዋለው አይን 
ያወጣ ሌብነት መንግስትን እስከመገዳደር ደርሷል።

 በሌሎች ዘርፎችም ሌቦችና ሙሰኞች መንግስትን 
በንቀት ቁልቁል ማየት የጀመሩት ለዚህ ነው። እንደ ዜጋ 
ሁላችንም በአንድም በሌላ መልኩ ሌባ ነን። ብናጣ ብናጣ 
የስራ ሰዓት እንሰርቃለን። ሌቦች ሲሰርቁ ባላየ ባልሰማ 
እናልፋለን። ሲሾም ያልበላ፣ ሲሻር ይቆጨዋል፤ እያልን 

ነፃ  ሃሳብ

ቀዩ መስመር ወደ ምንጣፍ ያደገው የ”ሀሳብ 
መስመር” ስለነበር ነው ፤

እዚህ አድርሰነዋል። በአገራችን ከዋነኛዎቹ የሙስና እና 
የብልሹ አሰራር ምንጮች አንዱ በአሰራሮችና በሕጎች 
የሚስተዋሉ ክፍተቶችን ተጠቅሞ መክበር ነው። ዛሬ 
በአገራችን ካሉ ባለሀብቶች ቁጥራቸው ቀላል ያልሆኑት 
ቢሊየነር የሆኑት በባንክ ኢንዱስትሪው ያለውን ክፍተት 
ከውስጥ አዋቂዎች ጋር በመጠቀም ነው። 

ከ20 ዓመት በፊት የላዳ ሹፌርና ቅቤ ነጋዴ ወይም 
ልብስ ሰፊ ዛሬ ቢጠሩት የማይሰማ የናጠጠ ሀብታም 
የሆነው በየዘርፉ ያለን ክፍተት በመጠቀም ነው። በረንዳ 
ላይ የጀበና ቡና የምትሸጥ የእኔ ቢጤን አፍንጫዋን ይዞ 
ግብር የሚያስከፍል መንግስት፤ ክፍተቱን ተጠቅመው 
ለሚቦጠቡጡት ግን እሩህሩህ አንጀታም ነው። 
ሰሞነኛውን የአሰራር ክፍተትን በመጠቀም የተከፈተውን 
አዲስ የሙስና ዘርፍ ላስተዋውቃችሁ ።

 መንግስት ዓለም አቀፉን የነዳጅ ዋጋ ጭማሬን 
ለማስተካከል ለህዝብ አገልግሎት የሚሰጡ 
ተሽከርካሪዎችን ድጎማ እንደሚያደርግ ይታወቃል። 
በዚህ ሂደት መንግስት ለነዚህ የህዝብ አገልግሎት ሰጭ 
(ታክሲ፣ ሚኒባስ እና አገር አቋራጭ) የትራንስፖርት 
አይነቶች እንደሚጠቀሙት የነዳጅ ፍጆታ መጠን ድጎማ 
የሚደረግላቸው ሲሆን ለሚኒባስ እና ለታክሲ በትንሹ 
በቀን 1200 ብር ይደጎማሉ፤ ይህም አላማው ለህብረተሰቡ 
የትራንስፖርት ዋጋ እንዳይጨምር፣ ባለንብረቶችም 
እንዳይጎዱ ያለመ ነው።  ነገር ግን በዚህ የድጎማ ስርዓት 
እነዚህ የሚኒባስ እና የታክሲ ባለንብረቶች   (ሾፌሮች) 
ከሚታሰብላቸው የቀን 1200 ብር ውስጥ ለነዳጅ 
ቀጂው 200 ብር በማሰብ ነዳጁን ሳይቀዱ እነርሱም 
ምንም ሳይሰሩ መኪናቸውን ቤታቸው ውስጥ በማቆም 
ያለምንም ወጭ በቀን 1000 ብር በወር 30000 ብር 
እየዘረፉ ይገኛሉ። 

በዚህ ሂደት ፦ 
1- መንግስት በሚያደርገው የቁጥጥር እና የክትትል 

ክፍተት ሌቦች እንዲበለፅጉበት ትልቅ የፋይናንስ ምንጭ 
ሆኗል። 

2- ባለንብረቶች ያለምንም ድካም እና ወጭ በቀን 
1000 ብር በማግኘታቸው ንብረቶቻቸውን ቤታቸው 
በማዋላቸው ህብረተሰቡ በትራንስፖርት እጥረት መቸገር 
ጀምሯል። 

3- የአገር እና የህዝብ ንብረት ግቡን ላልመታው 
ዓላማ እየተመዘበረ ይገኛል። 

4- የትራንስፖርት መኪኖች በየቤቱ መቆም 
በመጀመራቸው እጥረት እያጋጠመ በመምጣቱ ህዝቡ ላይ 
ከታሪፍ በላይ በመክፈል ለተጨማሪ ችግር ተዳርጓል። 
ስለሆነም የትራንስፖርት ሚኒስቴር እና በየከተማው 
የሚገኙ የትራንስፖርት ቢሮዎች ጥብቅ ቁጥጥር 
በማድረግ የህዝብ እንግልት እንዲቀነስ፣ ያለ አግባብ 
እየተመዘበረ ያለው የህዝብ እና የአገር ሀብት ለታለመለት 
አላማ እንዲውል ያላሰለሰ ክትትል እና ቁጥጥር ይደረግ። 
ይህ መረጃ ሁሉንም ባለንብረት እና ሾፌሮች ጨፍልቆ 
በአንድ ቅርጫት የሚያስገባ ሳይሆን መንግስት የሰጠውን 
ድጎማ በአግባቡ በመጠቀም አገር እና ህዝብን እያገለገሉ 
ያሉ ጠንካራ ሾፌሮችም ሞልተዋል። 

ይህ ዘ-ሐበሻ ላይ የተመለከትኩት ዘገባ ሙስናም 
ሆነ ብልሹ አሰራር በመንግስት ተቋማት ብቻ 
ሳይሆን በማህበረሰቡ ዘንድም እየተንሰራፋ መሆኑን 
ያመለክታል። ሙስና እንደ ተስቦ ያልተጋባበት የህይወት 

ቅንጣት የለም። ስለሆነም ለመከላከል የሚደረገው ጥረት 
መላ ሕዝቡን ባነቃነቀ አግባብ ሊሆን ይገባል። መንግስት 
መዋቅሩንና ተቋሙን ከመፈተሽ ጎን ለጎን ተግባራዊ 
ዕንቅስቃሴ ጀመሯል። እንደ ዜጋ ደግሞ ኃላፊነታችንን 
መወጣት ይጠበቅብናል። በጠቅላይ ሚኒስትሩ የፓርላማ 
ማብራሪያ ማግስት የጸረ ሙስና ኮሚቴ መቋቋሙን 
በሚያበስረው መግለጫ ሙስና በጊዜ ካልተገታ ለአገር 
ህልውናና ደህንነት አደገኛ መሆኑ ተብራርቷል። በፍትሕ 
ሥርዓቱ ውስጥ ስላላው ብልሹ አሠራር ፓርላማው 
ጠንከር ያለ ክትትል ማድረግ እንደሚገባው ጠቁመዋል።

በፍትሕ ሥርዓት ውስጥ ዳኛ፣ ዓቃቤ ሕግና ፖሊስ 
ቃለ መሃላ ፈጽሜያለሁ ቃሌን ጠብቄያለሁ እምነት አለኝ 
የሚሉ ቢኖሩም፣  እነዚህ ሰዎች ግን በተቋሞቻቸውና 
በቤተሰቦቻቸው እንደ ሞኝ እንደሚቆጠሩና በእውነት ላይ 
ተመርኩዞ የሚሠራ አካል ሞኝ፣ ያልገባውና ያልሠለጠነ 
ተደርጎ በጓደኛው እንደሚሰደብ አስረድተዋል። በ2014 
ዓ.ም. በፓርላማው ቀርበው ስለዳኞች ብልሹ አሠራር 
ያደረጉት ንግግር አንዳንዶችን እንዳላመማቸው የገለጹት 
ጠቅላይ ሚኒስትሩ፣ “ሌብነት አለ ሲባል ዝም ብሎ 
ሳይሆን በቴሌግራም ግሩፕ ከፍተው ጉቦ የሚቀባበሉ 
ዳኞች” በመኖራቸው መሆኑን አስረድተዋል።

ከዚህ በፊት ባልተለመደ ሁኔታ የፍትሕ ሥርዓቱ 
በጀት ከአስፈጻሚው ወጥቶ ለፓርላማ የገባው አሁን 
መሆኑን በመግለጽ፣ ተቋማቱ በብዙ ተደግፈዋል መሻሻል 
ካለባቸው አሁን ነው ብለዋል። ነገር ግን አሁን ነገሩ 
ከተናጋ መቼም የማይቃና በመሆኑ እውነተኛ የሆኑ አገርን 
የሚወዱና ቃላቸውን የሚያከብሩ ሰዎች ተባባሪ ሆነው 
ጠንካራ ሪፎርም መሥራት እንደሚያስፈልግ ተናግረዋል።

ሌብነት በጣም አታካች ጉዳይ መሆኑን የጠቀሱት 
ጠቅላይ ሚኒስትሩ፣ “የገጠመንን አገራዊ ፈተናና ችግር 
እንደ ዕድል የወሰዱ ሰዎች ቀይ መስመር ያልነውን ሌብነት 
ቀይ ምንጣፍ አድርገውት በነፃነት የሚንሸራሸሩበት ሰዎች 
በዝተዋል፤” ብለዋል። በአዲስ አበባም ሆን በአጠቃላይ 
ኢትዮጵያ ውስጥ ፋይል በእግሩ አይሄድም የሚባል 
ንግግር እየተለመደ የመጣ ስለመሆኑ በመግለጽ፤ 
ሌብነት ልምምዱ ብቻ ሳይሆን እንደ መብት መወሰዱ 
አደገኛ  እንደሆነ አብራርተዋል።

“ሌብነት የኢኮኖሚ ነቀዝና የዕድገት ነቀርሳ 
ነው፤” ያሉት ጠቅላይ ሚኒስትሩ፣ ሌብነት ባለበት 
ማደግም መኖርም አስቸጋሪ ነው። ምክንያቱም ሌቦች 
መስረቃቸው ብቻ ሳይሆን፣ ከሰረቁ በኋላ ገንዘቡ ባንክ 
ስለማይሄድ ከሰረቁ በኋላ ወደ ሕገወጥ የንግድ ሥርዓት 
ውስጥ እንደሚገቡ አስረድተዋል። ለዚህም ማሳያው 
በአዲስ አበባ በርካታ ሕንፃዎች ባለቤት አልባ ሆነው 
መገኘታቸውን በመጠቆም፣ “ሌብነትን እንደ ብልፅግና 
ሳይሆን እንደ ማኅበረሰብ እየተለማመድነው በመሆኑ 
በየሁሉም ተቋማት ውስጥ መፍትሔ ካልተበጀ ጉዳቱ 
ያመዝናል፤” ብለዋል።”ድሮ ሳይሠሩ የሚበሉ ይባል ነበር፣ 
አሁን የመጡት ደግሞ የሚሠራውን መርጠው የሚበሉ 
ወይም እየሠራ የሚንቀሳቀስን ሠራተኛና ሥራውን 
የሚበሉ ናቸው፤”ብለዋል።

የአገራችንን ሰላም ፈጣሪ ያጽናልን !
አሜን።

ሳይንስና ቴክኖሎጂ  
‹‹ጉዳይ ኦን›› - ባለዘርፈ ብዙው ፋይዳ የኑሮ 

ማቅለያ ቴክኖሎጂ
አንተነህ ቸሬ

ቴክኖሎጂ እያንዳንዱን የዓለምን እንቅስቃሴ 
በተቆጣጠረበት በአሁኑ ወቅት፣ ምቹና ቀልጣፋ ኑሮንም 
ሆነ ዘላቂ የምጣኔ ሀብት እድገትን ከቴክኖሎጂው ዘርፍ 
እድገት ውጭ ማሰብ የሚቻል አይሆንም። ዛሬ በምጣኔ 
ሀብታቸው የዓለማችን ቁንጮ የሆኑት ልዕለ ኃያላን 
አገራት የቴክኖሎጂ ዘርፋቸው እጅግ የዳበረ ነው። 
የእነዚህ አገራት ዜጎች ዕለታዊ እንቅስቃሴ በቴክኖሎጂ 
ውጤቶች የታገዘ በመሆኑ ኑሯቸው ምቹና ቀላል ነው። 

ኢትዮጵያም የዚህ ቴክኖሎጂ ተቋዳሽ ለመሆን 
በትኩረት መስራት ውስጥ ገብታለች። ከአስር ዓመቱ 
የኢትዮጵያ አገራዊ የልማት እቅድ ስትራቴጂካዊ ምሰሶዎች 
(Strategic Pillars) መካከል አንዱ የኢንፎርሜሽን 
ቴክኖሎጂ ተደርጎ ተይዟል። ይህን ለማሳካት ደግሞ 
የኢኖቬሽንና ቴክኖሎጂ ዘርፉን ውጤታማነት ማሳደግ 
ወሳኝ ግብዓት እንደሆነ ይታወቃል። ግብይትን 
የሚያቀላጥፉ የቴክኖሎጂ ውጤቶች መስፋፋትና ማደግ 
በዚህ ሂደት የሚኖራቸው ሚና ከፍተኛ ነው። 

የግሉ ዘርፍ በአገራዊ ኢኮኖሚው ላይ ከሚኖረው 
ወሳኝ ሚና አንፃር በግሉ ዘርፍ የሚከናወኑ መሰል 
የቴክኖሎጂ አሰራሮችን መደገፍ ምጣኔ ሀብታዊ እድገቱን 
ዘላቂ ለማድረግ ጉልህ አስተዋፅኦ ይኖረዋል። ከቅርብ 
ጊዜያት ወዲህ ምርትና አገልግሎትን በዘመናዊ አሰራር 
የሚያቀርቡ ቴክኖሎጂዎች በብዛት ወደ ስራ እየገቡ 
ይገኛሉ። አገልግሎት ፈላጊዎችንና ባለሙያዎችን በቀላሉ 
የሚያገናኘውና ኑሮን ምቹና ቀላል፣ አካባቢን ውብ 
በማድረግ ተግባር ላይ የራሱን አስተዋፅኦ እያበረከተ 
የሚገኘው ‹‹ጉዳይኦን (GoodayOn)›› ቴክኖሎጂ የዚህ 
ማሳያ ነው። 

በ‹‹ጉዳይ›› (Gooday) ኃላፊነቱ የተወሰነ የግል 
ማኅበር ተሰርቶ ለአገልግሎት የበቃው ይህ ቴክኖሎጂ፣ 
ተለምዷዊውን የሥራና አገልግሎት ፍለጋ ዘዴን 
ለማዘመንና የዲጂታል ግብይት አሰራርን እውን ለማድረግ 
እየሰራ ይገኛል። የድርጅቱ ተባባሪ መስራችና ዋና ስራ 
አስኪያጅ ወይዘሮ ትዕግሥት አፈወርቅ ስለቴክኖሎጂው 
ምንነትና ፋይዳ የሰጡንን ማብራሪያ ይዘን ቀርበናል።   
‹‹ጉዳይኦን›› (GoodayOn)፣ አገልግሎት አሰጣጡና 

ፋይዳዎቹ
‹‹ጉዳይኦን (GoodayOn)›› አገልግሎት ፈላጊዎችን 

እና ባለሙያዎችን (ስራንና ሰራተኛን) የሚያገናኝ 
የዲጂታል ግብይት ቴክኖሎጂ መተግበሪያ (Mobile Ap-
plication) ነው። ይህ መተግበሪያ ዘርፈ ብዙ ጥቅሞች 
ያሉት ሲሆን፤ ዋናው ፋይዳው የተለያዩ አገልግሎት 
ፈላጊዎችን (ስራ) እና ባለሙያዎችን/ሰራተኞችን 
በማገናኘት የስራ እድል መፍጠርና የአገልግሎት ሂደትን 
ማቀላጠፍ ነው። ቴክኖሎጂው ለሰራተኞች የዲጂታል 
ተደራሽነት እድል (Digital Presence) መስጠት እንጂ 
ኤጀንሲ ሆኖ የሚያገለግል አይደለም። ይህ ለሰራተኞች 
የዲጂታል ተደራሽነት እድል (Digital Presence) 
የመስጠት ባህርይው ‹‹ጉዳይኦን›› (GoodayOn) መሰል 
አገልግሎት ከሚሰጡ የቴክኖሎጂ ተቋማት የተሻለና 
የተለየ እንዲሆን ያደርገዋል። 

ባለሙያዎችን የሚፈልጉ አገልግሎት ፈላጊዎች 
መተግበሪያውን ከፕሌይስቶር (Play Store) ወይም 
ከአፕስቶር (App Store) ላይ በማውረድ (ዳውንሎድ 
በማድረግ) ማስታወቂያቸውን በቀላሉ ወደ ‹‹ጉዳይኦን›› 
(GoodayOn) ማስተላለፍና በዚህ ቴክኖሎጂ በኩል 
ማሰራጨት ይችላሉ። ማስታወቂያዎቹ ወደ መተግበሪያው 
የመረጃ ቋት (Database) ውስጥ እንዲገቡ ይደረጋል። 
በዚህ ሂደት ቴክኖሎጂውን ለመጠቀም የተመዘገቡ 
(መተግበሪያውን ያወረዱ) ስራ ፈላጊዎችም የስራ 
እድሎችን መመልከት ይችላሉ። የ‹‹ጉዳይኦን›› (Gooday-
On) ባለሙያዎች ደግሞ ማስታወቂያዎች ተስተካክለው 
እንዲወጡ የማገዝ፣ ምክር የመስጠትና ክትትል የማድረግ 
ተግባራትን ያከናውናሉ። 

ቴክኖሎጂው በተለያዩ ምክንያቶች መተግበሪያውን 
መጠቀም ለማይችሉ ሰዎች ደግሞ በ9675 የጥሪ 
ማዕከል (Call Center) አማካኝነት አገልግሎት 
የሚያገኙበት አማራጭም አለው። በጥሪ ማዕከሉ 
በኩል አገልግሎቱን ማግኘት የሚፈልጉ ሰዎች ዝርዝር 

መረጃዎችንና ፍላጎቶቻቸውን በማስመዝገብ የአገልግሎት 
ጥያቄያቸውንና የስራ ፍላጎታቸውን ማሳካት ይችላሉ። 
አገልግሎት ፈላጊው ወደ 9675 ሲደውል የት አካባቢ 
እንደሚገኝ ይጠየቃል፤ አድራሻው ከተለየ በኋላ 
አገልግሎት ፈላጊው ካለበት ቦታ በቅርበት ላይ የሚገኙ 
ባለሙያዎች አድራሻ ተሰጥቶት አገልግሎት ፈላጊውና 
ባለሙያው እንዲገናኙ ይደረጋል።

አዲስ አበባን ጨምሮ በበርካታ ከተሞች የሚገኙ 
ስፍራዎች ስራ ፍለጋ በሚወጡ ሰዎች ምክንያት 
ሲጨናነቁ ይስተዋላል። የስራና ሌሎች ማስታወቂያዎችም 
በየመንገዶች ላይ በሚገኙ የኤሌክትሪክ ምሰሶዎች፣ 
አጥሮችና ግድግዳዎች ላይ ተለጥፈው መመልከትም 
የተለመደ ነው። ‹‹ጉዳይኦን›› (GoodayOn) ዲጂታል 
መተግበሪያ ሰዎች ለስራ ፍለጋ ከቤታቸው ወጥተው 
እንዳይንገላቱ ያስችላቸዋል፤ ይህም ስራ ፈላጊዎቹ 
ለትራንስፖርት የሚያወጡትን ወጪ እንዲያስቀርላቸው 
ከማድረጉ ባሻገር በህዝብ ትራንስፖርት አገልግሎት ላይ 
መጨናነቅና እንግልት እንዳይኖር ያግዛል፤ አላስፈላጊ 
ለሆነ የደላላ ክፍያ እንዳይጋለጡም ያደርጋቸዋል። 
ከዚህ በተጨማሪም ማስታወቂያዎች በየመንገዱ ላይ 
እንዳይለጠፉ በማድረግ ለከተማ ጽዳትና ዘመናዊነት 
የራሱን አስተዋፅኦ ያበረክታል። 

ከቴክኖሎጂው ተጠቃሚዎች ፍላጎት መገንዘብ 
እንደተቻለው በገበያው ላይ ከፍተኛ የሆነ የምግብ 
ዝግጅት፤ የቧንቧ፣ የኤሌክትሮኒክስ እቃዎች (ቲቪ፣ ፍሪጅ፣ 
ምድጃ ...) ጥገናና የጽዳት ባለሙያዎች፣ አስጠኚዎች፣ 
ተመላላሽ ነርሶች፣ ሞግዚቶች፣ የፊኒሺንግ ሰራተኞች 
የሌሎች ባለሙያዎች ፍላጎት አለ። ቴክኖሎጂው እነዚህ 
ባለሙያዎች በተለምዶ ደላሎች ከሚጠይቁት ክፍያ ነፃ 
ሆነው ከአገልግሎት (ባለሙያ) ፈላጊዎች ጋር እንዲገናኙ 
ያስችላቸዋል።  

ቴክኖሎጂው ያስገኛቸው ውጤቶች 
ቴክኖሎጂው ስራ ከጀመረ ሁለት ዓመታት ቢሆነውም 

በሚገባ ተጠናክሮ መንቀሳቀስ የቻለው ግን ባለፈው አንድ 
ዓመት ነው። እንቅስቃሴው የሚያሳየውም ብዙ የስራ 
እድሎችና ባለሙያዎች እንዳሉ ነው።  በሁለት ዓመታት 
ውስጥ ከ80ሺ በላይ ሰዎች የተመዘገቡና መተግበሪያውን 
ያወረዱ (ዳውንሎድ ያደረጉ) ሲሆን፣ ከዚህ ውስጥ 
35ሺ የሚሆኑት ሰዎች ባለሙያዎች ናቸው። እስካሁን 
ድረስ ከመተግበሪያው ላይ ከ250ሺ በላይ ፍለጋዎች 
ተከናውነዋል፤ ይህም መተግበሪያውን የሚጠቀሙ 
ሰዎች ከ250ሺ ጊዜያት በላይ ሰራተኞችን መፈለጋቸውን 
የሚጠቁም ነው። ከዚህ ውስጥ ከ70ሺ በላይ ሰራተኞች 
ስራ ሰርተው ገንዘብ አግኝተዋል። 

የጥሪ ማዕከሉ ደግሞ በአንድ ወር ከአንድ ሺ 
በላይ የሰራተኞች ጥያቄዎችን ያስተናግዳል። ባለፈው 
አንድ ዓመት በተለያዩ ቦታዎች ማስታወቂያ ከለጠፉ 
ባለማስታወቂያዎች ጋር በመነጋገር ከአምስት ሺ 
በላይ ማስታወቂዎችን ወደ መተግበሪያው እንዲገቡና 

ባለቤቶቹም እንዲመዘገቡ አድርጓል። እስካሁን ድረስ 
አገልግሎቱን በተደጋጋሚና በንቃት እየተጠቀሙ ያሉ 
በርካታ ተጠቃሚዎች አሉ። በአጭር ጊዜ ውስጥ ከ80ሺ 
በላይ ምዝገባዎች መከናወናቸው ‹‹ጉዳይኦን›› (Goo-
dayOn) ተፈላጊነቱ እየጨመረ እንደመጣ ማሳያ ተደርጎ 
ይወሰዳል። 

‹‹ጉዳይኦን›› (GoodayOn) ባለሙያዎችንና 
አገልግሎት ፈላጊዎችን በማገናኘት ከፈጠረው የስራ 
እድልና የአገልግሎት መሳለጥ በተጨማሪ፣ አገልግሎቱን 
ለሚያመቻቹና የምክርና ድጋፍ አገልግሎት ለሚሰጡ 11 
ሰዎች ቋሚ የስራ እድል ፈጥሯል። ከዚህ በተጨማሪም 
ተለማማጅ ሰራተኞችን (Interns) ተቀብሎ አቅማቸው 
እንዲጎለብት አድርጓል፤ ከተለማማጆቹ መካከልም 
የተወሰኑትን በቋሚነት በመቅጠርም የስራ እድል 
ፈጥሮላቸዋል፤ በአሁኑ ወቅትም ስምንት ተለማማጅ 
ሰራተኞችን ተቀብሎ አቅማቸው እንዲጎለብትና በንድፈ 
ሃሳብ ያገኙት እውቀት በተግባር እንዲዳብር እያደረገ 
ይገኛል። ድርጅቱ አገልግሎት ለሚሰጡ ባለሙያዎችም 
ምክር ይሰጣል። ባለሙያዎች ከአገልግሎት ፈላጊዎች ጥሩ 
ያልሆነ አስተያየት ቢሰጥባቸው ባለሙያዎቹ ተጨማሪ 
ስልጠናና የአቅም ማጎልበቻ እንዲያገኙ ያደርጋል። 

‹‹ጉዳይኦን›› (GoodayOn)›› ስራ ፈላጊዎች ብቻም 
ሳይሆኑ ተጨማሪ ገቢ ማግኘት የሚፈልጉ ሰዎችም 
ስራዎችን እንዲሰሩ እድል ይፈጥራል። ብዙ ሰዎች ሁለትና 
ከዚያ በላይ ስራዎችን እየሰሩ ገንዘብ እያገኙ ነው። ‹‹ስራ 
ሰርተን ገንዘብ እናገኛለን›› ብለው አስበው የማያውቁ 
ሰዎች በዚህ ቴክኖሎጂ አማካኝነት እየሰሩ ገንዘብ እያገኙ 
ነው። በየዓመቱ በርካታ ተማሪዎች ከከፍተኛ ትምህርት 
ተቋማት ስለሚመረቁ አጫጭር ስልጠናዎችን እየወሰዱ 
ተጨማሪ ስራዎችን እንዲሰሩ እድል ፈጥሮላቸዋል። 

ስራ ሰርተው የማያውቁ ሰዎች እንዲሁም 
ተመርቀው ስለስራ ብዙም ልምድ የሌላቸው ወጣቶች 
‹‹ለካ ይህም ተሰርቶ ገንዘብ ይገኛል›› ብለው ደፍረው 
ስራ መስራታቸውና ገንዘብ ማግኘታቸው እንዲሁም 
ቴክኖሎጂው ትልቅና አወንታዊ የሆነ ማኅበራዊ ተፅዕኖ 
(Social Impact) መፍጠሩ ትልቅ ትርፍና ስኬት እንደሆነ 
ወይዘሮ ትዕግስት ይናገራሉ።  

የቴክኖሎጂው የአገልግሎት ደህንነት ዋስትና 
የዘመኑ የቴክኖሎጂ ውጤቶች እጅግ የረቀቁና 

ውስብስብ መሆናቸው፣ የተጠቃሚዎች ሁለገብ የመረጃ 
አገልግሎት ደህንነት ጉዳይ ትኩረት እንዲያገኝ ምክንያት 
ሆኗል። ‹‹ጉዳይኦን›› (GoodayOn) መተግበሪያ፣ 
ለአገልግሎት ደህንነት ዋስትና የሚሰጡ አሰራሮችን 
ተግባራዊ ያደረገ ቴክኖሎጂ ነው። አገልግሎት ፈላጊው 
መታወቂያ ሳይኖረውና መታወቂያው ወደ መተግበሪያው 
ስርዓት ሳይገባ አይመዘገብም። መተግበሪያው ማረጋጋጫ 
(Verification) ካልሰጠው ማስታወቂያውንም ሆነ 
ፍላጎቱን ሰው ሊመለከተው አይችልም። ቴክኖሎጂው 
የማረጋገጫ ኮድ (Verification Code) ስላለው 

በራሱ በግለሰቡ ስልክ ካልሆነ መመዝገብ አይችልም። 
መተግበሪያው በውስጡ ስልክ ቁጥር፣ መታወቂያና ፎቶ 
የሚቀመጡበት ስርዓት አለው። ይህም ደህንነቱ የተጠበቀ 
አገልግሎት ለማቅረብ ጥሩ ዋስትና ተደርጎ ሊወሰድ 
ይችላል። 

የ‹‹ጉዳይኦን›› (GoodayOn) የደንበኞች ግንኙነት 
አመራር ዘዴ (Customers’ Relations Manage-
ment Tool) የአገልግሎት ፈላጊዎችን ጥያቄ በግልፅ 
የሚያሳውቅ በመሆኑ በቴክኖሎጂ ድርጅቱና በአገልግሎት 
ፈላጊዎቹ መካከል ያለውን ግንኙነት ቀላል የሚያደርግ 
ነው። መተግበሪያው አገልግሎት ፈላጊዎች ስላገኟቸው 
አገልግሎቶች ያላቸውን አስተያየትና ግብረ መልስ 
(Feedback) መዝግቦ የሚይዝበት የአሰራር ስርዓት 
አለው።  ይህም ግብረ መልስ የመስጠት እና ተጨማሪ 
መረጃዎችንና ጥያቄዎችን የመለዋወጥ ሂደቱን ፈጣንና 
ቀጣይ ያደርገዋል። ቴክኖሎጂው እያንዳንዱን የመልዕክት 
ልውውጥ በግልፅ ስለሚያሳይ የአገልግሎቱ ደህንነት 
የተጠበቀ እንዲሆን ያግዛል። በአጠቃላይ የ‹‹ጉዳይኦን›› 
(GoodayOn) የደንበኞች ግንኙነት አመራር ዘዴው 
ለአገልግሎት ደህንነት ዋስትና ተደርጎ ሊጠቀስ የሚችል 
የአሰራር ስርዓት ነው።

ያጋጠሙ ፈተናዎች 
በማኅበረሰቡ የዲጂታል ስርዓት ግንዛቤ ማነስ፣ 

ከተለመደው አሰራር በመላቀቅ ከአዳዲስ አሰራሮች ጋር 
በፍጥነት ለመላመድ በሚያጋጥሙ ልዩ ልዩ ችግሮች 
ምክንያት ‹‹ጉዳይኦን›› ቴክኖሎጂን ወደ ኅብረተሰቡ 
ለማስረፅ መንገዱ ቀላልና ምቹ አልነበረም። አብዛኛው 
ሰው ሊጠቀምበት የሚችል መተግበሪያ ከማበልጸግ 
ጀምሮ ለሴቶች ተደራሽ መሆን እና ፈቃድ ማግኘት 
የስራው ዋና ዋና ፈተናዎች ነበሩ። በበርካታ አገልግሎት 
ፈላጊዎች የሚፈለጉት ስራዎች ሴቶችን የሚመለከቱ 
ሆነው ሳለ ለሴቶች ተደራሽ መሆን ግን አስቸጋሪ ነበር። 
ወደ መኖሪያ ሰፈሮች በመንቀሳቀስ በተደረገው ጥረት 
ይህን ችግር በተወሰነ ደረጃ መቅረፍ ተችሏል። ወደ 
መኖሪያ ሰፈሮች ለመግባት የሚያስችል ፈቃድ ማግኘት 
ደግሞ በጣም ከባድና ፈታኝ ተግባር ነው። 

እቅዶች
‹‹ጉዳይኦን›› (GoodayOn) መተግበሪያን የመጀመሪያ 

ስራው/አገልግሎቱ አድርጎ ያስጀመረው ድርጅቱ፣ ገበያን 
በዲጂታል አሰራር የማከናወን (Market Digitalization) 
እና ትልቅ የመረጃ ተቋም (Data Company) የመሆን 
ዋና ዋና እቅዶች አሉት። የ‹‹ጉዳይኦን›› (GoodayOn) 
መተግበሪያ ስለእያንዳንዱ አገልግሎት ፈላጊና ባለሙያ 
እንቅስቃሴ ሙሉና ዝርዝር መረጃ የያዘ የመረጃ ቋት ያለው 
መሆኑ፣ ድርጅቱ በቀጣይ ለያዘው ትልቅ የመረጃ ክምችት 
ተቋም የመሆን እቅዱ አዎንታዊ ግብዓት እንደሚሆነው 
ይጠበቃል። በተጨማሪም ለአገራዊ የመረጃ ክምችት 
የራሱ አበርክቶ ይኖረዋል። 

እስካሁን ድረስ ሁሉንም አገልግሎቶች ያለምንም 
ክፍያ በነፃ እየሰጠ የሚገኘውና ከአዲስ አበባ በተጨማሪ 
በሌሎች አካባቢዎችም ለማስፋፋት አልሞ እየሰራ ያለው 
‹‹ጉዳይኦን›› (GoodayOn)፣ ከጥቂት ወራት በኋላ እሴት 
ለተጨመረባቸው አገልግሎቶች (Value Added Servic-
es) መጠነኛ ክፍያዎችን ለማስከፈል አቅዷል።  ስራው 
ሲጀመር ከነበረው ጊዜ ጋር ሲነፃፀር አሁን ትልቅ ለውጥና 
መሻሻል እንዳለ በግልፅ የሚታይ በመሆኑ፣ ድርጅቱ 
ስራውን አጠናክሮ በማስቀጠል ግብይትን በዲጂታል 
አሰራር የማከናወን እቅዱን ለማሳካት ይሰራል።  

‹‹ጉዳይኦን›› (GoodayOn) ዜጎች የስራ እድል 
እንዲያገኙ እድል በመፍጠር እና የማስታወቂያ አሰራርን 
ዲጂታል በማድረግ የከተማ ንፅህናን በመጠበቅ የራሱን 
በጎ አስተዋፅዖ እያበረከተ በመሆኑ የአዲስ አበባ ከተማ 
አስተዳደርና ሌሎች ባለድርሻ አካላት ድጋፍ እንዲያደርጉ 
እና ለዘመኑ የሚመጥን አሰራር በመዘርጋት የዲጂታል 
ስርዓትን መተግበር እንደሚገባ ወይዘሮ ትዕግሥት 
ይናገራሉ። ‹‹ከአዲስ አበባ ከተማ ጋር በጋራ ብንሰራ 
በስፋት ወደ ኅብረተሰቡ ለመግባት ያስችለናል። ፈቃድ 
ለማግኘት ያለው ውጣ ውረድ እጅግ አስቸጋሪ ነው። 
እኛ የፋይናንስ ድጋፍ አንፈልግም። የምንፈልገው ገንዘብ፣ 
መሬት ወይም ቤት አይደለም። ፈቃድና ትብብር ነው 
የምንፈልገው›› በማለት በትብብር መስራት ወይዘሮ 
ትዕግሥት እንደሚስፈልግ አበክረው ያሳስባሉ።

ክፍለዮሐንስ አንበርብር

‹‹ሌብነት በጣም አታካች ነገር ሆኗል። በተለይ 
የገጠመንን አገራዊ ፈተና እና ችግር እንደ ዕድል የወሰዱ 
ሰዎች ቀይ መስመር ያልነውን ሌብነት ቀይ ምንጣፍ 
አድርገውታል። ቀይ ምንጣፍ አድርገው በነፃነት 
የሚንሸራሸሩበት ሰዎች እየተፈጠሩ ሄደዋል›› ሲሉ  
ጠቅላይ ሚኒስትር ዐቢይ አህመድ ሰሞኑን ለህዝብ 
እንደራሴዎች በሰጡት ማብራሪያ ላይ  ተናግረዋል።

‹‹አዲስ አበባ ውስጥ ኢትዮጵያ ውስጥ ፋይል በእግሩ 
አይሄድም የሚለው ቋንቋ የተለመደ ቋንቋ ነው። ፋይል 
በእጅ ብቻ ነው የሚሄደው በእግሩ አይሄድም። ሌብነት 
ልምምዱ ብቻ ሳይሆን እንደ መብት መወሰዱ አደገኛ 
ነገር ነው። ሌብነት የኢኮኖሚ ነቀዝ ነው፣ የዕድገት ነቀርሳ 
ነው። ሌብነት ባለበት ማደግም መኖርም አስቸጋሪ ነው። 
ምክንያቱም ሌቦች መስረቃቸው ብቻ አይደለም፤ ከሰረቁ 
በኋላ ገንዘቡ ባንክ አይሄድም። ባንክ ከሄዱ መስረቃቸው 
ይታወቃል። 

ከሰረቁ በኋላ በትክክለኛው ሆቴል ሄደው 
በትክክለኛው ዋጋ በትክክለኛ ክፍያ መብላት መጠጣት 
መልበስ ይቸገራሉ፤ ሁሉ ነገር ድብብቆሽ ስለሆነ። 
ድብብቆሽ ደግሞ ወደ ህገወጥ ቢዝነስ ስለሚወስደው 
አንዴ የተሰረቀ ገንዘብ ወደህጋዊ ለመምጣት ይቸገራሉ›› 
ሲሉ ነበር የሙስናውን የክፋት ደረጃ ያብራሩት።

በተጨማሪም አገራዊ ኮሚቴ አቋቁመን ጥናት 
እያጠናን እንገኛለን። የተከበረው ምክር ቤት፣ መላው 
የኢትዮጵያ ህዝብ ለዚህ ዓላማ ብቻ የተዘጋጁ ስልኮች 
አሉ፤ ቢሮዎች አሉ፤ መረጃ ሰነድ በማቀበል ቢያንስ 
ባናጠፋ እንኳን ሌብነትን አንገት እንድናስደፋ በጋራ 
እንስራ። መጠየቅ ብቻ ሳይሆን በጋራ ቆመን ተረባርበን 
ትንሽ አንገት ለማስደፋት ጥረት እናድርግ ሲሉም ጥሪ 
ማቅረባቸው ይታወሳል። ይህን የጠቅላይ ሚኒስትሩን 
ሐሳብ በተመለከተ የህግ ባለሙያዎች ሙያዊ ትንታኔ 
ይሰጣሉ። 

የህግ ባለሙያው አቶ በፍርዴ ጥላሁን 
እንደሚያብራሩት፤ በአሁኑ ወቅት በአገራችን ሥር የሰደደ 
ችግር በመኖሩ  ምንም ዓይነት አገልግሎት  ያለ እጅ መንሻ 
አይከናወንም። በአገልግሎት ደረጃ ህዝባዊ አገልግሎት 
የሚባሉትም ከቀበሌ እስከ ሚኒስቴር ድረስ አብዛኛው ያለ 
ሙስና መገልገል ከባድ ሆኗል። ከሁሉም የከፋው ደግሞ 
የመሬት ጉዳይ ሲሆን፤ ማዘጋጃ ቤቶች አካባቢ አንድ ሰው 
ኢትዮጵያዊ ሆኖ በዜግነቱ እንደ መብት ብቻ በማሰብ 
መገልገል አይችልም። በብዛት አገልግሎት በገንዘብ 
እየተሸጠ ነው። ይህም ህገ ወጦች በህግ ሽፋን ህጋዊ 
እስከ መሆን ድረስ መዝለቃቸውን ያስገነዝባል። ይህም 
የተስፋፋው መሰል ግለሰቦችና ቡድኖች በህግ ቁጥጥር ስር 
ውለው የህግ የበላይነት በእነርሱ ላይ ባለመተግበሩ የተነሳ 
ነው  ይላሉ። 

ከመንግስት ካዝና ደመወዙን ብቻ ተቀብሎ 
የሚያገለግል ባለሙያ እና አመራር እየጠፋ ነው። በስርቆት 
ሃብት ያካበቱት ደግሞ ሌሎችን እየጠመዘዙ ወደጥፋት 
መስመራቸው እያስገቡና እንደአገር ወደ ነቀዘ አሰራር 
እየነጎዱ ነው ሲሉ  የህግ ባለሙያው ያብራራሉ። 

በሌላ በኩል ደግሞ አገሪቱ ያላትን ሃብት በአግባቡና 
በሚዛኑ እንዳንጠቀም ሙስና ከፍተኛ ችግር መፍጠሩን 
የሚናገሩት አቶ በፍርዴ፤ ሃብት በጥቂት ግለሰቦች እና 
ባለሃብቶች እጅ ገብቷል። ይህም የሚፈልጉትን ቡድንና 
ሰንሠለት መስርተው ከባለሙያ፣ ባለስልጣን፣ ደላሎች፣ 
ባለሃብቶች ብሎም በየደረጃው ያሉ ተባባሪ አመራሮች 
ጋር በጋራ የሚዘውሩት አደገኛ አካሄድ እንዲፈጠር ዕድል 
እየሰጠ ነው። 

በአሁኑ ወቅት በአገሪቱ የሚስተዋለው በሁለት 
የተከፈለ ቡድን ነው የሚሉት የሕግ ባለሙያው፤ በራሱ 
ቡድን ተደራጅቶና አደራጅቶ በሙስና መረብ መንግስት 
ለመሆን የሚውተረተር አካል መኖሩንና በሌላ በኩል 
ደግሞ የመንግስትነትን ህልውና ለማስቀጠል ከፍተኛ 
ጥረት እያደረገ ያለ አካል ነው ይላሉ። 

ከእነዚህ ሐሳቦች በመነሳትም መደምደም የሚቻለው 
ጠቅላይ ሚኒስትሩ በህዝብ እንደራሴዎች የመሰብሰቢያ 

መንግስት በሙስና ላይ የያዘው አቋም በህግ 
ባለሙያዎች እይታ 

አዳራሽ ተገኝተው የሰጡት ማብራሪያ፤ ከእውነታው 
ቢያንስ እንጂ እንደማይበዛ ይጠቁማሉ። ከዚህም 
በተጨማሪ ሙስናን ለመዋጋት የተዋቀሩት የጸረሙስና 
ብሄራዊ ኮሚቴዎችም አስፈላጊነትን ያብራራሉ።

እንደ ባለሙያው ማብራሪያ፤ ሙስና እየፈጠረ 
ያለውን አገራዊ ቀውስ ለመመከት በጠቅላይ ሚኒስትሩ 
የተዋቀረው ቡድን በጣም የሚደነቅ ሲሆን ውጤታማ 
የሚሆንባቸው በርካታ ዕድሎችም መኖራቸውን 
ያብራራሉ። ሆኖም የእነዚህ ኮሚቴዎች ጥረት ገቢራዊ 
እንዲሆን ህዝባዊ ተሳትፎ መኖር አለበት ባይ ናቸው። 
ይህ ጥረት ከታከለበት ሙስና ሙሉ ለሙሉ ባይጠፋም 
እንኳን መቀነስ ይቻላል። 

በአሁኑ ወቅት ሙስና ብሄራዊ አደጋ አድርጎ መውሰድ 
ካልተቻለ እና በተወሰኑ ኮሜቴዎች ላይ ብቻ ከተጣለ ሁነኛ 
መፍትሄ አይገኝም፤ ሙስና ኢትዮጵያን ክፉኛ የሚፈትን 
ጉዳይ ይሆናል። በአሁኑ ወቅት ህዝቡ በትልቅ ምሬት 
ውስጥ ያለ መሆኑን ግምት ውስጥ ማስገባትና ይህንንም 
ለመመከት የሚቻለው በነቃ ህዝባዊ ተሳትፎ መሆኑንም 
ማረጋገጥ ይገባል። በሌላ ገጽ መንግስት ካልተጠናከረ 
የህዝብ ጥረት ብቻውን ዋጋ የለውም።

የዚህ ኮሚቴ መቋቋምም ፖለቲካዊ ትርጉም ያለው 
ሲሆን፤ ህዝብ በሙስና በእጅጉ የተማረረ ስለመሆኑ 
ያሳያል። መንግስት ይህንን ሙስና አሰራር ካልቀነሰ 
በህዝብ ዘንድም አመኔታ የሚያጣ ይሆናል። ስለሆነም 
ይህን ማድረግ ደግሞ የማንኛውም ህጋዊ መንግስት 
ግዴታ ሲሆን፤ ህዝብም ከመንግስት ማስተማማኛ 
ይፈልጋል ብለዋል።

  እንደ ህግ ባለሙያው ከሆነ፤ መንግስት ሙስናን 
ለመዋጋት የጀመረውን ጥረት ቢደነቅም በተወሰኑ ጉዳዮች 
ላይ ግን ጥንቃቄ ማድረግ ይገባል። የተቋቋመው ኮሚቴ 

አባላት የመንግስት የሥራ ኃላፊዎች ላይ ያተኮረ ነው። 
በክልል ደረጃም ይህ የሚቀጥል ይሆናል። ምንም እንኳን 
እነዚህን ሰዎች ሙሉ በሙሉ ሥራውን ብቻቸውን 
ያከናውናሉ ባይባልም ሁኔታዎች ጥያቄ ውስጥ 
የሚገቡበት ዕድል እንዳይኖርም ጥንቃቄ ማድረግ ይገባል 
የሚል እምነት አላቸው። በሌላ ጎኑ ደግሞ በተለይም 
ከፍተኛ ሃብት ያካባቱ ግለሰቦችና አካላት በገንዘብ ኃይል 
የእነዚህን ኮሚቴዎች ሥራ የሚያሰናክሉበትና እክል 
መፍጠር የሚችሉበት ዕድል ቢፈጠርስ ብሎ ማሰብ ተገቢ 
ነው። 

ሌላው አስተያያታቸውን የሰጡን በዋቻሞ ዩኒቨርሲቲ 
የህግ መምህር እና ጠበቃ አቶ ፀጋዬ ደመቀ ናቸው። 
እርሳቸው እንዳሉት፤ ጠቅላይ ሚኒስትሩ በህዝብ 
እንደራሴዎች ፊት ቀርበው ሙስና በአገሪቱ የደረሰበትን 
ደረጃ የገለፁበት መንገድ ጉዳዩ አሳሳቢ ስለመሆኑ በግልፅ 
ያመላከተ ነው። 

ሙስና በመናገር አይሆንም፤ በዚህም አይጠፋም። 
ችግሩን ለማቃለል የመንግስት አወቃቀር በደንብና በህግ 
የተደራጀ መሆን አለበት። ባደጉት አገራት ለሁሉም 
ነገር ሥርዓት የተዘረጋ ነው። ደካማ መሪዎች ወደ 
መሪነት ቢመጡ እንኳን ስርዓት ስለተዘረጋ መምራት 
አይከብዳቸውም።  እኛ አገር ደግሞ  ሁኔታዎች 
የተመሰረቱት  በህግና ደንብ  ከመሆን ይልቅ በግለሰቦች 
ላይ የተንጠለጠሉ ናቸው።

በአሁኑ ወቅት በመሬት፣ ትራንስፖርት እና መሰል 
አገልግሎቶች አካባቢ ዜጎች የሚፈልጉትን አገልግሎት 
ለማግኘት ያለሙስና  ማሰብ ይከብዳል ሲሉ  የአቶ 
በፍርዴን ሃሳብ ይጋራሉ። ጠቅላይ ሚኒስትሩም የተናገሩት 
ከቀይ መስመር አልፎ ወደ ቀይ ምንጣፍ መቀየሩ እርግጥ 
ነው። ይህ የሆነው ግን ለሙሰኞች ጥሩ መደላድል 

በአሁኑ ወቅት ሙስና ብሄራዊ አደጋ አድርጎ 
መውሰድ ካልተቻለ እና በተወሰኑ ኮሜቴዎች 
ላይ ብቻ ከተጣለ ሁነኛ መፍትሄ አይገኝም፤ 
ሙስና ኢትዮጵያን ክፉኛ የሚፈትን ጉዳይ 

ይሆናል፡፡ በአሁኑ ወቅት ህዝቡ በትልቅ ምሬት 
ውስጥ ያለ መሆኑን ግምት ውስጥ ማስገባትና 
ይህንንም ለመመከት የሚቻለው በነቃ ህዝባዊ 

ተሳትፎ መሆኑንም ማረጋገጥ ይገባል

በመኖሩ ነው ባይ ናቸው። ጥፋተኛ ተብለው የተለዩት ላይ 
የሚተላለፈው ብያኔ ቀላልና ብዙም አስተማሪ ባለመሆኑ 
ሌሎችን ከጥፋት መታደግ አልቻለም። በተጨማሪም 
ፖሊስ፣ አቃብያነ ህግ፣ ፍርድ ቤቶች አሰራሮችም በውሉ 
የተናበበ ስለመሆናቸው ያጠራጥራል።

 እነዚህ አካላትም ጠበቅ ያለ መረጃና ማስረጃዎች 
በማቅረብ ጥፋተኞች ላይ አስተማሪ እርምጃዎች 
ባለመውሰዳቸው አደገኛ ሁኔታ እየተከሰተ ነው። 
በዚህ አገር ያለው የሙስና አካሄድ ጠቅላይ ሚኒስትሩ 
ከተናገሩት በላይ እጅግ የገዘፈ ነው። የመንግስት ሹመኞች 
ወደ ስልጣን የሚመጡበት መንገድም ሌላኛው ሙስና 
በመሆኑ ጠቅላይ ሚኒስትሩ የገለጹት እንደተጠበቀ ሆኖ 
ይህንን መሰል ጉዳዮችን መፈተሽ ተገቢ ነው።  

ጠቅላይ ሚኒስትሩ በማብራሪያቸው እንደገለፁት፤ 
ሙስናን ለመዋጋት ሲባል የተቋቋመው ኮሚቴ ክፋት 
ባይኖረውም ሙስና የአገር ጸር በመሆኑ የግማሽ እና 
የክፍለ ዘመን እሳቤ ያነገበ ተቋም እንጂ በተወሰኑ ግለሰቦች 
ጥረት እና ትጋት ላይ የተመሠረተ መሆን የለበትም።   
ይልቁንም ይህንን ችግር ለማስቀረት ሲባል የተቋቋሙ 
መሥሪያቤቶችን መፈተሽና ማጠናከር ይገባል። 

መሰል ችግሮችም አዋጆችን፣ መመሪያዎችና ደንቦችን 
በመፈተሽና አሰራርን በማጠናከር እንጂ በኮሚቴ ብቻ 
አይስተካከልም። ሙስና የሚፈጸመው በረቀቀ መንገድ 
በመሆኑ ተቋማትን በዚህ መንገድ መቅረጽና ማበረታታት 
ተገቢ ይሆናል። የዚህ ኮሚቴ መቋቋም የፌደራል የሥነ-
ምግባር እና ፀረ-ሙስና ኮሚሽን ሥራ እና የአንዳንድ 
ተቋማትን ተልዕኮ የመጋፋት ዕድል ይኖረዋል ይላሉ። 
ይሁንና ግን በአንድም ይሁን በሌላ ሙሰኞችን ለመቅጣት 
የተሰነዱ ሰነዶችን በመፈተሽ መሻሻል ያለባቸውን  
በማሻሻል እና በሙስና ላይ የተጀመረውን ዘመቻ 
ማጠናከር ለነገ የማይባል ጉዳይ ነው የሚለው የአቶ ፀጋዬ  
አቋም ነው። 

በተመሳሳይ አቶ በፍርዴም ሙስና የኢትዮጵያን 
ዕድገት በእጅጉ የሚያቀጭጭ መሆኑን በጽኑ ይስማማሉ። 
ይህም በመሆኑ አገሪቱ ቀደም ሲል የነበሩትንና በአሁኑ 
ወቅትም የምትጠቀማቸውን የፍትሃብሄር እና የወንጀል 
ህጎችን በመፈተሽ በሙስና ውስጥ የተዘፈቁ አካላት 
የሚቀጡበትን አርጬሜ ከለዘብተኝነት ወደ መረረ 
አቅጣጫ መቀየር አለበት ባይ ናቸው።  ዳሩ ግን የኮሚቴው 
መቋቋም የፌደራል የሥነ-ምግባር እና ፀረ-ሙስና 
ኮሚሽን ሥራ ወይንም ተልዕኮ የመጋፋት ዕድል ይኖረዋል 
የሚለውን የአቶ ፀጋዬን ሐሳብ ግን አይቀበሉትም።

ይህ ኮሚቴ በዋናነት ጉዳዩን የሚመራ እንጂ 
በእያንዳንዱ ጉዳይ ጣልቃ አይገባም። ሆኖም ግን 
የሚመለከታቸውን አካላት በማስተሳሰርና በማስተባበር 
ወደ ተሻለ ደረጃ የሚወስድ ይሆናል። በአገሪቱ አሰራርና 
በተቋማት አደረጃጃት መሠረት የተቋቋመው የፌደራል 
የሥነ-ምግባር እና ፀረ-ሙስና ኮሚሽን አሰራርንም ህገ 
መንግስታዊና የራሱ ተልዕኮ ያለው በመሆኑ አንዱ ከአንዱ 
እንዳይጣረስ ማድረግ የሚቻልበት ዕድል መኖሩንም 
ያብራራሉ።

ኢትዮጵያ ብሔራዊ የፀረ ሙስና ኮሚቴ አባላትም 
ተልዕኮ አሁናዊ የአገሪቱን ችግር ከማቃለል አንፃር 
በማሰብ የተወሰደ አፋጣኝ ምላሽ እንጂ የተቋማትን 
ሁለንተናዊ መብት መጋፋት እንዳልሆነም ማሳወቅ ይገባል 
ባይ ናቸው። ጉዳዩ በሕዝብ እንደራሴዎች ዘንድ ይሁንታ 
የተደገፈ በመሆኑም ኮሚቴዎቹ በህጋዊ መንገድ ቅቡል 
ያደርጋቸዋል የሚል አመክንዮ አላቸው። ዳሩ ግን በአሰራር 
ላይ ክፍተቶች የሚከሰቱ ከሆነም የሚስተካከሉበት ዕድል 
ስለመኖሩም ያብራራሉ። ከምንም በላይ ግን እነዚህ 
አካላት ውጤታማ የሚሆኑበትን ዕድል ለመፍጠር 
ሁለንተናዊ ንቅናቄና የበርካታ ተቋማትን ርብርብ 
የሚፈልግ ስለመሆኑ ያስገነዝባሉ።

 ሁለቱም ምሁራን እንደሚስማሙበትም ሙስና 
በአገሪቱ  አስጊ ደረጃ ላይ ደርሷለ።  ይሄንን ችግር 
ለመከላከልም  ከተቋቋመው  የብሄራዊ የጸረሙስና 
ኮሚቴ በተጨማሪ ቀደም ሲል ያሉ ተቋማትን መፈተሽ፣ 
ህግና መመሪያዎችን መከለስ እንዲሁም በአጥፊዎች ላይ 
አስተማሪ ቅጣት  መበየን ወሳኝነት አለው የሚል ነው። 

አቶ ጸጋዬ ደመቀአቶ በፍርዴ ጥላሁን 

ሴቶች
ማህበራዊ

ሰላማዊት ውቤ  

ሕይወቷን ሙሉ ለጥበብ የሰጠች ነች። ይሄን ሕይወቷን 
የሚያጣፍጥላትን ሰላም አጥብቃ በመሻቷ በሰላም 
ግንባታ ዙርያ ሳታሰልስ ስትሰራ ቆይታለች። መላውን 
ኢትዮጵያውያን ስትደርስ የቆየችበትና‹‹ኢንተርሬይዝ 
ፒስ ፒውልዩጋግ›› የተሰኘው ተቋም ምስክር ይሆናታል። 
በተለይ በህፃንነቷ ስታገለግል ካደገችበት ሰንበት 
ትምህርት  ቤት  የወረሰችውን መንፈሳዊ  መንገድ 
ተጠቅማ  የወጣቶችን  አእምሮ ራሳቸውንና አገራቸውን  
በሚጠቅሙበት ቅንነት መቅረጽን ተክናበታለች። 

ሥራቸው በርካታ አንቱ የተሰኙ አባላትን ያበረከተው 
የፍካት ወጣት ደራሲያን መስራችም ነች። የህፃናትን 
ጨምሮ ግለ ታሪክና ሌሎች መጽሐፎችን  ጽፋለች። 
ማናት ካላችሁኝ  አሁን ላይ ከሌሎች አጋሮቿ ጋር በመሆን 
‹‹ቶኔቶር ኢትኤል›› የተሰኘ  መልቲ ሚዲያ በማቋቋምና 
ስቱዲዮ በመገንባት ፊልምና ቲያትርን  ጨምሮ የተለያዩ 
የጥበብ ሥራዎቿን ለሕዝብ በማቅረብ ላይ የምትገኘው 
ደራሲና ጋዜጠኛ እመቤት ዘውዴ ነች። እመቤት 
የጥበብ ሥራዎች ልብ በሚነኩ ማህበራዊ ጉዳዮች ላይ 
የሚያጠነጥኑ ናቸው።

ለወላጆቿ የመጀመሪያ ሴት ልጅ የሆነችውና ከ15 
ዓመታት በላይ በጋዜጠኝነት ሙያ ስትሰራ ያሳለፈችው 
እመቤት በፖለቲከኛ አባቷ እሥር ምክንያት ገና 
በጨቅላነቷ የቤት ውስጥ ኃላፊነትን በመሸከም መፈተኗ  
አብዛኞቹ የጥበብ ሥራዎቿ ማህበራዊ  ጉዳዮች ላይ 
እንዲያጠነጥኑ  ተፅዕኖ ያደረገባት መሆኑን የጥበብ 
አጋሮቿ ሲናገሩላት ይደመጣል።

በዕለታዊ አዲስ፤ በዘ-ፕሬስ፤ በኢትዮ ኒውስ ጋዜጦች 
አብዝታ ማህበራዊ ሥራዎችን  ስትሰራ  የኖረችው  
ዓይናማዋ እመቤት  ዘውዴ  በጋዜጠኝነት ሙያ 
ከሰራችባቸው ዓመታት አብዛኞቹን ዓይነስውራን ላይ 
አተኩራ ነው ስትሰራ የቆየችው። ውለታዋ  የመጀመሪያ 
የሆነውን የብሬል  ጋዜጣ  ለዓይነስውራን  እስከማሳተም  
ይዘልቃል። እኛም  ለዛሬ  እመቤትን ግድ  ብሏት  
ለዓይነስውራን ባበረከተቻቸው ሥራዎች ዙሪያ ተወስነን 
ያካፈለችንን ልናካፍላችሁ ወድደናል።

እመቤት እንዳጫወተችን  ሁላችንም የሰው  ልጆች  
በአንድ  ማህበረሰብ  ውስጥ  ነው  የምንኖረው። በአንድ  
ማህበረሰብ  ውስጥ  እንደመኖራችን  የአንዳችንን  ችግር  
አንዳችን  መረዳታችን  አንዱ የማህበረሰብ  መስተጋብር  
መገለጫችን  ነው። እናም  እመቤት በዚህ መስተጋብር  
ውስጥ ሆና  በአገራችን  የዓይነስውራን ትምህርት  
በሚፈለገው ደረጃ  አለመስፋፋቱን ስታስተውል  
ቆይታለች። ከዚህ የተነሳ ብዙዎቹ ዓይነስውራን 
በማህበረሰቡ  ውስጥ ያላቸው  ኢኮኖሚያዊ፤ ማህበራዊና 
ፖለቲካዊ  ተሳትፏቸውና ተጠቃሚነታቸው  ለማነስ  
መገደዱን  አስተውላለች።  ማመልከቻ የሚያጽፉትም 
ሆነ የሚያስነብቡት ዓይናሞችን በመለመን እንደሆነም 
ታዝባለች። በብሬል የተፃፉ መጽሐፎቶችና ጋዜጦች 
ባለመኖራቸውም ብሬል  የተማሩትም  የግንዛቤ 
አድማሳቸውን  በንባብ እንዲሁም በመስማት ሳይቀር 
የሚያሰፉበት ሁኔታ  አለመኖሩም እንዲሁ ስታስተውል 
ነው የኖረችው። 

ይሄ ሁሉ በአፍሪካ የመጀመርያው  የሆነውንና  ኢትዮ 
ኒውስ ብሬል ጋዜጣ የተሰኘውን  የዓይነስውራን  ብሬል  
ጋዜጣ  እንድታዘጋጅና እንድትመሰርት አሳስቷታል። 
በተለይ ደግሞ  ጋዜጣውን እንድታዘጋጅ  በዋናነት  
ምክንያት  የሆናት  በኢትዮጵያ ዓይነስውራን ማህበር 
ውስጥ የሕዝብ ግንኙነት በመሆን ተቀጥራ የምትሰራበት 
አጋጣሚ  ነበር።  አጋጣሚው  ዓይነስውራኑ የመረጃ  
እጥረት  እንደነበረባቸው  ፍንትው  አድርጎ ሊያሳያት 
የቻለበትን ሁኔታ እንደብዙዎቻችን ዓይናሞች ከንፈር 
በመምጠጥ በትዝብት ብቻ አላለፈችውም። ችግራቸውን 
ችግሬ ብላ በመያዝ ፈጥና ወደ መፍትሄው ነው የገባችው። 

በተለይ አዳሪ ትምህርት ቤት የሚማሩ ወንድና ሴት 
ዓይነስውራንን ጨምሮ በሌሎች ቦታዎች የሚማሩና 
የሚኖሩ ዓይነስውራን የአኗኗር  መስተጋብር  በእጅጉ  
ያሳስባት ነበር። እንዴት ቢባል ወንዶቹና ሴቶቹ  ከአዳሪ 
ትምህርት ቤት በሚወጡበትም ጊዜ በአንድ ቤት ውስጥ 
ሰብሰብ ብለው ነው የሚኖሩት። እነዚህም ሆነ ሌሎቹ 
በአንድ ጣራ ሥርም ያድራሉ። ነገር ግን  ስለ ስነተዋልዶ 
ምንም ዓይነት ግንዛቤ አልነበራቸውም። በመሆኑም  እርስ 
በእርስ  በጓደኝነት የተያያዙት ጥንዶች ጥንቃቄ የጎደለው 

የግብረሥጋ ግንኙነት ያደርጋሉ። በዚህ  ምክንያት  ሴት 
ዓይነሥውራን  ላልተፈለገ  እርግዝና  ይጋለጣሉ። 

አንዲት  ዓይነስውር  ሴት በዚህ ሁኔታ አንድ 
ጊዜ  ብቻ  ሳይሆን  ደጋግማ  ላልተፈለገ እርግዝና 
ትጋለጣለች። በልጅነቷም  የብዙ ልጆች  እናት  ለመሆን  
ትገደዳለች። የልጅ እናት በመሆኗ ምክንያት  ትምህርቷን  
ታቋርጣለች። ለተለያዩ  ማህበራዊና ኢኮኖሚያዊ  
ችግሮችም ትጋለጣለች። የሚደርስባት  ማህበራዊና  
ኢኮኖሚያዊ ችግር  እየከፋ  ሲመጣ  ልጆቿን  ይዛ  ልመና  
እስከመውጣት  ትደርሳለች። የቤት ኪራይ  የምትከፍለው  
ስታጣ  ከነልጆቿ ጎዳና እስከማደርም  ትገደዳለች። 
ይሄ ደግሞ ቤተሰቧንም እሷንም ለበለጠ  የከፋ ችግር  
ይዳርጋል።

ብዙ ዓይነሥውራን  ሴቶች  በዚህ  ምክንያት 
ትምህርታቸውን  ያቋርጣሉ። በተለይ አዳሪ ትምህርት ቤት 
ይማሩ የነበሩት ከአዳሪ ትምህርት ቤት በሚወጡበትና 
ወንድና ሴት በመሆን በጋራ ቤት ተከራይተው 
በሚኖሩበት ጊዜ የመረጃ እጥረቱ የሚያደርስባቸውን 
ችግር ልቧን ነካው። ሴቶቹ ባልተፈለገ እርግዝናና 
ወሊድ ምክንያት ትምህርታቸውን ማቋረጣቸውና 
በዚሁ ምክንያትም ለተለያዩ ችግሮች ከመጋለጥ አልፈው 
ለልመና እስከመውጣት መድረሳቸውን መረዳቷ 
ውስጧን ከነከናት። ወንድ ጓደኞቻቸው  ግን በፊናቸው 
ትምህርታቸውን ሳያቋርጡ ያለምንም እንቅፋት 
እስከመጨረሻው  ዳር ያደርሳሉ። ዩኒቨርሲቲም ገብተው 
ሥራ ላይ  እስከመሰማራት  ይዘልቃሉ።

ሆኖም  ይሄኔ  የልጄ እናት ባለቤቴ ወይም ገደኛየ  
ብለው  ወደ እነሱ  አይመለሱም። ሁሉም  በሚባል  ሁኔታ  
ይተዋቸዋል። እራሳቸውን ከቻሉ በኋላ ወደ አይናማ 
ሴቶች ይሄዳሉ። ይሄ  ለእነርሱ  ከዓይናሞች ጋር ተጋግዞ 
ሕይወታቸውን  ለዘለቄታው  መምራት  የሚያስችል  
ቢሆንም  ለተካዱት  ሴት  ዓይነስውራን  መገለልን 
ስለሚያስከትል  ተስፋ  ያስቆርጣል። መፈጠራቸውንም  
የሚጠሉበትን ሁኔታ ያስከትላል። 

እመቤት ይሄ  በጥንዶቹ  መካከል  የተፈጠረው  
ክፍተት  ከግንዛቤ ጉድለት   የመጣ  መሆኑን ተረዳች። 
ቀደም  ሲል  መረጃ  ቢኖራቸው  ኖሮ  ሁለቱም  ልበ 
ብርሃን  ስለሚሆኑ  ችግሩ  እንደማይከሰትም አሰበች። 
ሀሳቧ በወቅቱ  አራት  ሚሊዮን  የሚጠጉ  ዓይነስውራንን  

የመረጃ  ተደራሽ በማድረግ  ችግሩን  የሚቀርፍ፤ 
ኢኮኖሚያዊ፤ ማህበራዊና ፖለቲካዊ  ተሳታፊነታቸውንና  
ተጠቃሚነታቸውን  የሚያሰፋና የሚያጠናክር  
መሆን  እንዳለበትም አቀደች። ጋዜጠኛዋና ደራሲዋ 
እንዲሁም  የሁለገብ ጥበብ ባለሙያዋ  እመቤት  በዚሁና 
በዓይነስውራን የመረጃ  እጥረት ጥናት አጠናች። በጥናቱ 
መሰረትም  በኢትዮጵያ ዓይነስውራን ማህበር ታሪክ 
ለመጀመሪያ ጊዜ ከጤና ጥበቃ ሚኒስቴር ጋር በመተባበር 
የስነ ተዋልዶ  ስልጠና እንዲዘጋጅ ተደረገና መንገዷን  
አሀዱ አለች። ለጠቅ አድርጋም ‹‹የዓይነ ስውራን ድምፅ›› 
የተሰኘ የቀለም መጽሔት በማዘጋጀት የመረጃ ተደራሽ 
ልታደርጋቸው ሞከረች። እመቤትን  ይሄም  ስላላረካት  
ዓይነስውራን  በራሳቸው አማካኝነት በቀጥታ የመረጃ  
ተደራሽ  የሚሆኑበትን መንገድ ስታሰላስል  ቆየች። 

ለእመቤት ኢትዮ ኒውስ ጋዜጦች  ላይ  መሥራቷ  
የብሬል  ጋዜጣውን  ለዓይነስውራኑ  ለማዘጋጀት  
እንደመንደርደሪያ  ሆኗታል። እራሷ  እንደምትናገረው  
በተለይ  በኢትዮ ኒውስ  ጋዜጦች  ሥር  አንዷና  ዋንኛዋ  
የሆነችውን  ኢትዮ  ኒውስ  ጋዜጣ  መመስረቷና ዋና አዘጋጅ  
ሆና  መስራቷ ኢትዮ ኒውስ  ብሬል  ጋዜጣ  ለህትመት  
ብርሃን  ለማብቃት ጥሩ መደላድል ፈጥሮላታል። 

የዓይነስውራን  የመረጃ  እጥረት  ችግር  ቀጥተኛ  
በሆነ  መንገድ  ለመፍታትና  የመረጃ  ተደራሽነታቸውን   
ለማስፋት  በ1996  ዓ.ም  ኢትዮ ኒውስ  የብሬል  ጋዜጣን   
ማሳተም  ጀመረች ።  የኢትዮ ኒውስ  የብሬል ጋዜጣዋ  
የበላይ  ጠባቂ  ደግሞ  የቀድሞው  የኢፌዴሪ  መንግስት  
ፕሬዚዳንትና  ከዚህ  ዓለም  በሞት  የተለዩት  ዶክተር  
ነጋሶ  ጊዳዳ  ነበሩ። ፕሬዚዳንቱ  የጋዜጣው  የበላይ ጠባቂ 
ሊሆኑ  የቻሉበት  የራሳቸው  ምክንያት  ነበራቸው።

እመቤት  ከዚህ  ከዓይነስውራን  ብሬል ጋዜጣ  
መጀመር  ጋር  ተያይዞ  ስለብሬል  ወደ ኢትዮጵያ  አገባብና  
አጀማመር  እንዲሁም  ዶ/ር  ነጋሶ  የበላይ  ጠባቂ  
ሊሆኑ  ስለቻሉበት  ጉዳይም  በምጥኑ  አጫውታናለች። 
የመጀመርያው ኢትዮጵያዊ   የብሬል  ተማሪ  ማን  
እንደነበረም  በአስገራሚ  መልኩ  አውግታናለች።

እንደ ደራሲና  ጋዜጠኛዋ እመቤት  ዘውዴ ኢትዮ 
ኒውስ  የብሬል ጋዜጣ በእሷ መሥራችነትና  አዘጋጅነት  
ለህትመት  ብርሃን  ከመብቃቱ  በርካታ  አሥርት  
ዓመታት  በፊት  ብሬል   ወደ  ኢትዮጵያ  የገባበት  ሁኔታ  

ፈር ቀዳጇ የብሬል ጋዜጣ አዘጋጅ

ነበር። የገባው  በሚሲዮናውያን  አማካኝነት  ሲሆን 

የመጀመርያው  ኢትዮጵያዊ  የብሬል  ተማሪና ሰልጣኝ  

ደግሞ  ዓይነስውሩ የዶክተር  ነጋሶ ጊዳዳ  አባት ቄስ  ጊዳዳ  

ሶለን  ነበሩ። ዶክተር  ነጋሶ  ጊዳዳ  የኢትዮ ኒውስ ብሬል 

ጋዜጣ  የበላይ  ጠባቂ  የሆኑትም  በዚሁ  አባታቸው 

የመጀመርያው የኢትዮጵያ ብሬል ተማሪ  ከመሆናቸው  

ጋር  ይሰናሰላል። የዶክተር  ነጋሶ  ጊዳዳ  አባት ቄስ  ጊዳዳ  

ሶለን  በብሬል  ከሰለጠኑ  በኋላ  የብሬል ትምህርት  

በኢትዮጵያ  እየተስፋፋ መጥቶ  በርካታ  ኢትዮጵያውያን  

ዓይነስውራንን ተደራሽ  ያደረገበት ሁኔታም  በአገራችን  

ተፈጥሯል።

በዚህ  ምክንያት  እሷ በ1996 ዓ.ም መስርታ  

ታሳትመው  የነበረው  ኢትዮ ኒውስ  የብሬል  ጋዜጣ  

እንደ አገር  በርካታ  አንባቢዎችን  ማግኘት  መቻሉንም  

እመቤት  ትገልፃለች። ለዓይነስውራን  ማህበር፤ 

ለዩኒቨርሲቲዎች  ለሁለተኛ ደረጃ  ትምህርት  ቤቶችና  

ለተለያዩ  ተቋማት  በስፋት  ይሰራጭ  የነበረ መሆኑንም 

ታወሳለች። እንደ አገር በየክልሎች  ማዳረስም ጥረት  

ተደርጓል። በእሷ  ዘንድ  ጋዜጣዋን  በአፍሪካና  በዓለም  

ተደራሽ የማድረግ  ሀሳብም  ተሰንቆ  ነበር።

 ይሁንና የበላይ  ጠባቂው  ዶክተር  ነጋሶ ጊዳዳ 

በተለያዩ  የአገር ጉዳዮች በመጠመዳቸው  ሊደረግለት 

የሚገባው  ድጋፍ  አልተደረገለትም። ለሕትመት  ወጪው  

ድጋፍ  የሚያደርጉ  የተለያዩ  ተቋማት  እጃቸው  እየታጠፈ  

መጣ። በግሏ  ጥሪት ብቻ  ማሰንበቱ  አልሆነላትም። 

በመሆኑም  ወጪው  ከፍተኛ በመሆኑ  ከስድስት  ወራት 

በላይ  በሕትመት ላይ ያልቆየውን   የኢትዮ  ኒውስ  ብሬል  

ጋዜጣን  በሕትመት ጎዳና  ማስቀጠል አልተቻላትም። 

እመቤት  በዚህ  መልኩ   የኢትዮጵያ ብሬል  ጋዜጣ  

ከህትመት ቢወጣም ዘመኑ  ከደረሰበት  ፈጣን ቴክኖሎጂ  

አንፃር  በተለየ  መልኩ  ዳግም  የዓይነስውራኑን  የመረጃ  

እጥረት  በሚቀርፍ  መልኩ  ለማስቀጠልም  ሀሳብ 

እንዳላትና በዚሁ  ዙሪያም  እንቅስቃሴ  እያደረገች  

እንደምትገኝ ታነሳለች።

የመጀመርያው  የብሬል  ተማሪ  የቀድሞው  
የኢፌዴሪ  ፕሬዚዳንት የሟቹ  ዶክተር  ነጋሶ  ጊዳዳ  
አባት ቄስ  ጊዳዳ  ሶለን  ነበሩ። ዶ/ር ነጋሶ  የጋዜጣዋ  

የበላይ  ጠባቂ  የመሆን ጉዳይም ከዚህ ጋር  
የተሰናሰለ  ነው።   

ማረፊያ

ዓለም አቀፍ

አዲስ ዘመን ድሮ

በጋዜጣ ሪፖርተር 

የኮንጎና የቡረሩንዲ ጸጥታ አካላት በጋራ በወሰዱት 
ወታደራዊ ኦፕሬሽን ቢያንስ 40 የቡሩንዲ አማፅያን 
መግደላቸውን ኦልአፍሪካን ድረ ገፅ አስነብቧል። 
 የጋራ ወታደራዊ ኦፕሬሽኑ በአማፅያኑ ላይ የተወሰደው 
የዴሞክራቲክ ኮንጎ ሪፐብሊክ መንግስት ከሌላኛው ኤም 
23 ከሚባለው አማጺ ቡድን ጋር የሰላም ስምምነት ላይ 
በደረሰበት ወቅት መሆኑም አግራሞትን ፈጥሯል።
የተወሰደው እርምጃ የተጠናና ውጤታማ መሆኑ ጥምር 
ኃይሉ አማጺ ቡድኑን ከአራጽ ኮረብታዎች አፈናቅለው  
ናቦምቢ ከተማን መቆጣጠራቸውን አስታውቀዋል።
የኮንጎ ጦር የአካባቢው ነዋሪዎች በኦፕሬሽኑ ድጋፍ 
እንዲያደረጉላቸው እና ወጣቶችም ከአማጺው 
ቡድን  ጋር ትስስር  እንዲያደርጉ ጠይቋል። የምስራቅ 
ኮንጎ አካባቢዎች እ.ኤ.አ ከ1998 ጀምሮ በመንግስት 
ወታደሮችና በአማጺው ቡድን መካከል በሚደረገው 
የተኩስ ልውውጥ የግጭት ቀጠና ተብሏል። የተባበሩት 

በጋዜጣዉ ሪፖርተር 

አዲስ አበባ፡ በኳታር የዓለም ዋንጫ ቤልጅየም በሞሮኮ 
በ2ለ0 መሸነፍ በብራስልስ ሁከት ተቀሰቀሰ።
በትናትናው እለት በኳታር የዓለም ዋጫ በምድብ 6 
የተደለደሉት ቤልጂየም እና ሞሮኮ ያደረጉት ጨዋታ  
በሞሮኮ አሸናፊነት መጠናቀቁ ይታወሳል።
ይህንን ተከትሎም በውጤቱ የተናደዱ ቤልጄማውያን 
ንዴታቸውን ለመግለጽ አደባባይ የወጡ ሲሆን፤ ከፖሊስ 
ጋር መጋጨታቸውም ታውቋል።
ሁከቱን ተከትሎም የወደብ ከተማ በሆነችው ሮተርዳም 
ሁለት የፖሊስ ባለስልጣናት መቁሰላቸውንም ተነግሯል።
ሁከቱን ተከትሎም የቤልጂየም ፖሊስ በሮተርዳም ከተማ 
12 ሰዎችን በቁጥጥር ስር ማዋሉን አሳውቋል።

መንግስታት ድርጅትም በአከባቢው ወደ 14 ሺህ 
የሚጠጉ  ሰላም አስከባሪ ኃይል ማሰማራቱ ይታወቃል።
የተረጋጋ መተዳደሪያ ባለመኖሩና የመኖር ዋስትናቸው 
አደጋ ላይ የወደቀው በሺዎች የሚቆጠሩ የምስራቅ 
ኮንጎ ነዋሪዎች የጦር  መሳሪያ ለማንሳታቸው በቀጠናው 
የጸጥታ ሁኔታን የሚከታተል  ኪቩ ሴኩሪቲ ትራክተር 

በብራሰልስ እና በሰሜናዊቷ አንትወርፕ ከተማ ስምንት 
ተጨማሪ ሰዎችን ለመበተን የውሃ መድፍ እና አስለቃሽ 

የቤልጂየም በሞሮኮ መሸነፍ በብራስልስ ሁከትን ቀሰቀሰ

ጥምር ጦሩ 40 የቡሩንዲ አማፅያንን መግደሉን አስታወቀ

በ1963 ዓ.ም መጀመሪያዎቹ ወራት 
የታተሙትን ጋዜጦች ለዛሬው አዲስ ዘመን ድሮ 
አምዳችን መርጠናቸዋል። በወቅቱ በጋዜጣው 
ታትመው ለንባብ ከበቁ ዘገባዎች መካከል በሁመራ 
የሰሊጥ አዝመራ ከመሰብሰብ ጋር የተያያዘ አንድ 
ዜና ይገኝበታል። ይህ ዘገባ በቅርቡ የአማራ 
ክልል ሰሊጥ ለመሰብሰብ አንድ ሚሊየን ሰዎችን 
እንደሚቀጥር ካወጣው ኩነት ጋር ተመሳሳይ ነው። 
ከዚህ በተጨማሪም በዚያን ወቅት ከተዘገቡ አደጋ 
እና ወንጀል ነክ ዜናዎችን መርጠን እንደሚከተለው 
ለትውስታ አቅርበናቸዋል።

   የሰሊጥ አዝመራ ስለደረሰ 100‚000 የቀን 
ሠራተኛ በሰቲት ሁመራ ይፈለጋሉ

ጐንደር፤(ኢ-ዜ-አ) የሰቲት ሑመራ እርሻ ልማት የሰሊጥ 
አዝመራ በመድረሱ ከ100 ሺህ በላይ የቀን ሙያተኞች 
እንደሚያስፈልገው ትናንት አስታወቀ።

የሰሊጥ መከር ስብሰባ ሥራ መስከረም 20 ቀን 63 
ዓ-ም - የሚጀመር ሲሆን፤ በተከታታይም የማሽላ ቆረጣና  
የጥጥ ለቀማ እንደሚቀጥል ተገልጧል።

የሰቲት ሑመራ እርሻ ልማት የሙያተኛውን የዕለት 
ምግብ እየቻለ ለጠንካራ ሠራተኛ  በቀን ከ6 ብር በላይ 
አበል እንደሚከፍል  ታውቋል። ከዚህም ሌላ በቀን 
ሠራተኝነት ከየሥፍራው ለሚመጡበት ሠራተኞች 
የማጓጓዣ እርዳታ የሚደረግላቸው ሲሆን፤ በአሁኑ ጊዜ 
በበጌምድርና ስሜን፤ እንዲሁም ከኤርትራ ጠቅላይ ግዛቶች  

ኃይለማርያም ወንድሙ  ከአሥመራ ተነስተው በከረንና በአቆርዳት ለሚመጡት 
የትራንስፖርት አገልግሎት ተዘጋጅቶላቸዋል።

በዚህ ዓመት በሰቲት ሑመራ የእርሻ ልማት 
በተለይም የሰሊጥ አዝመራ በሚያስደስት ሁኔታ ላይ 
ይገኛል። ሰሊጥ እንደሌላው ሰብል ደርቆ ስለማይቆይ 
በወቅቱ መሰብበሰብ ያለበት መሆኑ ተገልጧል። 

ገበሬው የደከመበት አዝመራ በሠራተኞች 
እጦትና በአንዳንድ ድርጅቶች አለመሟላት ባክኖ 
እንዳይቀር የሥራ ፍላጐት ያላቸው የቀን ሙያተኞች 
ወደ ተጠቀሰው ቦታ እንዲሄዱ ክቡር ቢትወደድ 
አዲሱ መኮንን የወገራ አውራጃ ገዥ በገበሬዎቹ ስም 
ጠይቀዋል። 

                     (መስከረም 17 ቀን 1963 ዓ.ም 
ከታተመው አዲስ ዘመን)

የከርከሮ ሥጋ በልተው 2 ሰዎች ሲሞቱ 42 
ታመሙ

ጅማ፤ (ኢ-ዜ-አ) በሊሙ ኮሳ ወረዳ በቦተር በቱ ቀበሌ 
ኗሪ የሆኑት፤ 44 ሰዎች የከርከሮ ሥጋ በልተው የሞትና 
የጤና መታወክ ሕመም የደረሰባቸው መሆኑን የሊሙ ኮሳ 
ወረዳ ተጠባባቂ ገዢ አቶ አስቻለው ከበደ ገለጡ።

ከርከሮውን ባለፈው ሳምንት  ውስጥ በፍሎቨር  
ጠብመንጃ ገድሎ ለሰዎቹ ያከፋፈለው ተፈራ ጐሹ 
የተባለው ሰው መሆኑ ታውቋል።

የከርከሮውን ሥጋ ከበሉት ሰዎች መካከል፤ ካሣ 
ጥላሁንና ነጋሽ ወሰና የተባሉ ሰዎች ሲሞቱ፤ ሌሎች ፵፪ 
ሰዎች ደግሞ በጽኑ መታመማቸው ተረጋግጧል። 

ይኸው አደጋ በሰዎቹ ላይ መድረሱ እንደተሰማ፤ 
የሊሙ  ኮሳ ክሊኒክ ጤና መኰንን አስፈላጊውን እርዳታ 
ለማድረግ ወደ ሥፍራው የተላከ መሆኑንና የወረዳው 
ፖሊስ አዛዥም የአደጋውን ሁኔታ እንዲያጣራ መታዘዙን 
የወረዳው ተጠባባቂ ገዥ በተጨማሪ አረጋግጠዋል።

                        (መስከረም 9 ቀን 1963 ዓ.ም 
ከታተመው አዲስ ዘመን)

ሁለት ሰዎች እንጨት ሲፈልጡ ገደል ገብተው 
ሞቱ

አሰላ፤ (ኢ-ዜ-አ) በአሩሲ ጠቅላይ ግዛት በጢቾ 
አውራጃ የአሚኛ ወረዳ ቀርሳ በተባለው ቀበሌ ኗሪ የነበሩ 
ሁለት ሰዎች ባለፈው ሳምንት የቆሙበት መሬት ተደርምሶ 
ገደል በመጣል ገደላቸው።

ተፈራ ዘለቀና ወንድሙ አያኔ በተባሉት ሰዎች ላይ 
ይኸው አደጋ የደረሰው ርቀቱ ፪፻ ሜትር ከሆነ ገደል አፋፍ 
ላይ ቆመው በመተጋገዝ እንጨት በሚፈልጡበት ጊዜ 
መሆኑ ታውቋል።

የሰዎቹ አስከሬን በአካባቢው ሕዝብ ርዳታ ወጥቶ 
ተቀብሯል። ከዚህም ሌላ በዚሁ ጠቅላይ ግዛት በጢቾ 
አውራጃ  በሮቢ ወረዳ ኗሪ የሆነው ሼህ አማል ኢስካ 
የቀጭኖን ወንዝ ሲሻገር በደራሽ ወሀ ተወስዶ ሞቷል። 

ሼህ አማል በወሀ ሙላቱ ተወስዶ የሞተው፤ በአንዲት 
አህያ ጫት ጭኖ ለመሻገር ሙከራ ባደረገበት ወቅት፤ 
ድንገተኛ የወሀ ሙላት ስለደረሰበት መሆኑ ታውቋል።

የፉሩሽካ ሌባ 2 ዓመት  እሥራት ተፈረደበት

ደሴ፤ (ኢ-ዜ-አ) አሥር ጊዜ በስርቆት ወንጀል ተከሶ 
የተቀጣው መኰንን ዓሊ፤ ለ፲፩ ጊዜ ሲሰርቅ ተይዞ፤ በ፪ 
ዓመት እሥራት እንዲቀጣ ተፈረደበት።

ተከሳሹ ለ፲፩ ጊዜ ሰርቆ የተያዘው በደሴ ከተማ 
ባለፈው ጥር ወር ፷፪ ዓ /ም / ከሌሊቱ ፰ ሰዓት ነው። 
መኰንን በዚሁ ሌሊት የአቶ ዓመዴ የሱፍ ንብረት የሆነ ፩ 
ጆንያ ፉሩሽካ ሰርቆ ሲሔድ መያዙ ተረጋግጧል። 

ተከሳሹ የከብቶች መኖ የሆነውን ፉሩሽካ ከቤት ሰርቆ 
በሚያመልጥበት ጊዜ፤ ተከታትሎ የያዘውን አደም ይመርን 
ክፉኛ ያቆሰለው መሆኑ በተጨማሪ ተገልጧል።

 በዚህም አድራጐቱ ስለተመሰከረበት የደሴ ዙሪያ 
አውራጃ ፍርድ ቤት ከትናንት በስተያ በዋለው ችሎት 
በ፪ ዓመት እሥራት እንዲቀጣ ፈርዶበታል ሲሉ ሕግ 
አስከባሪው ሻምበል ባሻ ጨዋቃ መልካ ገልጠዋል።

                                 (መስከረም 3 ቀን 1963 
ከታተመው አዲስ ዘመን)

ነብር የገደለ 30 ብር ተቀጣ
አዲስ አበባ፤ (ኢ-ዜ-አ) መገርሣ ሞጅና የተባለ ሰው፤ 

በአዋጅ የተከለከለውን ነብር በወጥመድ ገድሎ ቆዳውን 
ለመሸጥ ይዞ ሲዘዋወር፤ በትራፊክ ፖሊስ ባልደረባ ወታደር 
ዮሴፍ ጌታሁን ተይዞ ሰባተኛ ወረዳ ፍርድ ቤት ቀርቦ 
ጥፋቱን ስላመነ፤ ፴ ሺህ ብር ተቀጥቶ ብርቱ ማስጠንቀቂያ 
የተሰጠው መሆኑን የሰባተኛ ወረዳ ፍርድ ቤት ገለጠ።

ከተከሳሹ እጅ የተያዘው የነብር ቆዳ ግን በውርስ 
ለመንግሥት ገቢ መሆኑ ታውቋል።    

                   (መስከረም 9 ቀን 1963 ዓ.ም 
ከታተመው አዲስ ዘመን)

ጭስ ካሰማራ በኋላ ፖሊስ በደርዘን የሚቆጠሩ ሰዎችን 
አስሯል።

ሁከቱ የተካሄደው በቤልጂየም ዋና ከተማ ውስጥ በሚገኙ 
በርካታ ቦታዎች ላይ ሲሆን የተወሰኑት የሞሮኮ ባንዲራ 
የለበሱ የእግር ኳስ ደጋፊዎች ከፖሊስ ጋር ተጋጭተዋል።
 የፖሊስ ቃል አቀባይ ኢልሴ ቫን ደ ኪሬ ከቀኑ 7 ሰዓት 
አካባቢ አካባቢው መረጋጋቱን ጠቅሰው በሚመለከታቸው 
ስፍራዎች የመከላከያ ጥበቃዎች እንዳሉ ይቆያሉ ብለዋል።
“ሁከት ፈጣሪዎቹ ቁሳቁሶችን፤ ዱላዎችን ተጠቅመው 
በሕዝብ አውራ ጎዳና መኪና አቃጥለዋል” ሲል ፖሊስ 
ተናግሯል።
“በተጨማሪም አንድ ጋዜጠኛ በፈነዳ ርችት ፊቱ ቆስሏል። 
በእነዚህ ምክንያቶች ነው በፖሊስ ጣልቃ ገብነት የውሃ 
መርጫ በመዘርጋት እና አስለቃሽ ጭስ መጠቀም 
እንዲቀጥል የተወሰነው” ሲል ፖሊስ መናገሩን ሮይተርስ 
ዘግቧል።

የሚባል ድርጅት ገልጿል።  አካባቢው  አሁን ቢያንስ 
የ122 አማፂ ቡድኖች የጦር አውድማ ሆኗል። ሆኖም ግን 
አሁን እርምጃ የተወሰደበት እና በምስራቁ ክፍል በደቡብ 
ኪቩ ግዛት ውስጥ የሚንቀሳቀሰው የኤፍ ኤን ኤል አማጺ 
ቡድን  እንደ ዋና የቡሩንዲ አማፂ ይቆጠራል።
ኤፍኤንኤል  የኮንጎ የቀድሞ አማፂ ቡድን የአሁን የብሩንዲ 

ዋነኛ የፖለቲካ ተቃዋሚ ቡድን  የአጋቶን ርዋሳ ቅርንጫፍ 
መሆኑ ተነግሯል። መንግስት በአንድ በኩል ከኤም 23 
አማጺ ቡድን ጋር ድርድር እያደረገ በሌላኛው አማጺ 
ቡድን ጋር ጦር መግጠሙ ከብዙ የአካባቢዉ ነዋሪዎች 
ዘንድ አግራሞትን ጭሯል። 
ኤም 23 አማጺ ቡድን ከመንግስት ጋር ባደረገው ድርድር 
ከተቆጣጠራቸው አካባቢዎች እንዲወጣ ቃል የገባ ሲሆን 
ነገር ግን ቡድኑ እስከ እሁድ እኩለ ቀን ድረስ ምንም 
ዓይነት የመውጣት እንቅስቃሴ እንዳላደረገ የአካባቢው 
ነዋሪዎች አመልክተዋል።
የቡሩንዲ ጦር ከነሐሴ ወር ጀምሮ ከኮንጎ ጦር ጋር 
በመሰለፍ አማጺ ቡድኑን ሲዋጋ የነበረ ሲሆን የኬንያ፣ 
የዩጋንዳ እና የደቡብ ሱዳን ወታደሮችም ከመስከረም ወር 
ጀምረው በቀጠናው ተሳትፎ እያደረጉ ነው።
ለኤም 23 አማጺ ቡድን ድጋፍ ታደርጋለች ብላ ሩዋንዳን 
ስታወግዝ የነበረችው ኮንጎ በድርድሩ ወቅት ሩዋንዳ 
እንዳትሳተፍ መከልከሏን አስታውቃለች።

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ማ
ክ

ሰኞ

ለእንስሳት ዘርፍ የምርታማነት እድገት የተቀናጀ ተሳትፎና ድጋፍ

ኅዳር 20 ቀን 2015 ዓ.ም

የአዲስ አበባ ቮሊቦል ውድድር ተጠናቀቀ
ቦጋለ አበበ

በአዲስ አበባ ትንሿ 
ስታዲየም ሲካሄድ በሰነበተው 
የአዲስ አበባ ከተማ ዋንጫ 
(ሲቲ ካፕ) የቮሊቦል ውድድር 
ፍጻሜውን ሲያገኝ በሴቶች ጌታ 
ዘሩ በወንዶች ደግሞ ብሔራዊ 
አልኮል ሻምፒዮን በመሆን 
አጠናቀዋል። 

አዲስ አበባ ከተማ ቮሊቦል 
ፌዴሬሽን ከኅዳር 9/2015 
ዓ.ም ጀምሮ ባዘጋጀው አዲስ 
አበባ ከተማ ዋንጫ (ሲቲ ካፕ)  
የቮሊቦል ውድድር ለተከታታይ 10 ቀናት ሲካሄድ ቆይቷል። 
በውድድሩ በሴቶች 4 ክለቦች በዙር ውድድር ያደረጉ 
ሲሆን ጌታ ዘሩ ክለብ ውድድሩን በበላይነት በማጠናቀቅ 
የዋንጫ እና የወርቅ ሜዳልያ ተሸላሚ ሆኗል። ፌዴራል 
ማረሚያ ቤት ሁለተኛ ብሔራዊ አልኮል ሦስተኛ በመሆን 
የብርና የነሐስ ሜዳሊያ ተሸላሚ የሆኑ ክለቦች ናቸው።

ብርቱ ፉክክር በታየበትና 5 ክለቦች በተሳተፉበት 
የወንዶች የቮሊቦል ውድድር መቻልና ብሔራዊ አልኮል 
ለፍፃሜ የደረሱ ሲሆን ብሔራዊ አልኮል የስፖርት ክለብ 
3ለ1 በሆነ ውጤት በማሸነፍ የውድድሩ ሻምፒዮን በመሆን 
የተዘጋጀለትን የዋንጫ እና የወርቅ ሜዳልያ መውሰድ 
ሲችል መቻል ስፖርት ክለብ የብር፣ አዲስ አበባ ፖሊስ 

ቦጋለ አበበ

“አካታችነት ለኢትዮጵያ አካል ጉዳተኞች ሁለንተናዊ 
ተደራሽነት” በሚል መሪ ቃል 12ኛው ከተማ አቀፍ የአካል 
ጉዳተኞችና መስማት የተሳናቸው ስፖርታዊ ውድድርና 
ፌስቲቫልን በአዲስ አበባ እየተካሄደ ነው።

ውድድሩን በተመለከተ ጋዜጣዊ መግለጫ የሰጡት 
የአዲስ አበባ ከተማ አስተዳደር ወጣቶችና ስፖርት ቢሮ፣ 
የሴቶች፣ ሕፃናት እና ማኅበራዊ ጉዳይ ቢሮ እንዲሁም 
የአዲስ አበባ ከተማ አካል ጉዳተኞች ማኅበር፣ 12ኛው ከተማ 
አቀፍ የአካል ጉዳተኞችና መስማት የተሳናቸው ስፖርታዊ 
ውድድርና ፌስቲቫል ከኅዳር 17 እስከ 24/2015 ዓ.ም 
በቦሌ ክፍለ ከተማ አስተናጋጅነት እየተካሄደ እንደሚገኝ 
ገልጸዋል።

አስራ አንድ ክፍለ ከተሞች በሚሳተፋበት በዚህ 
ውድድር ከ10,000 በላይ አካል ጉዳተኞች የሚሳተፉ ሲሆን 
በስምንት የጉዳት አይነት እና በሰባት የስፖርት ዓይነት 
ውድድሩ እንደሚካሄድ ጠቁመዋል።

የአዲስ አበባ ከተማ አስተዳደር ሴቶች ሕጻናት እና 
ማኅበራዊ ጉዳይ ቢሮ ምክትል ቢሮ ኃላፊ ወይዘሮ ገነት 
ቅጣው በጋዜጣዊ መግለጫው ላይ እንደተናገሩት፣ አካል 
ጉዳተኞች በሀገራቸው ሁለንተናዊ ልማት ላይ የመሳተፍ 
አቅምም ብቃትም አላቸው። “በስፖርቱ ዘርፍ በከተማችን 
የሚገኙ አካል ጉዳተኞች ከማሳተፍና ተጠቃሚ ከማድረግ 
ባሻገር ማኅበራዊ ፣ኢከኖሚያዊ፣ ስነ ልቦናዊ እና ፖለቲካዊ 

ተሳትፏቸውን  ለማረጋገጥ  ወሳኝ  ሚና አላቸው” ሲሉም 
ተናግረዋል።  

የአዲስ አበባ ከተማ አስተዳደር ወጣቶችና ስፖርት 
ቢሮ የስፖርት ማኅበራት ማደራጃና ውድድር ዳይሬክቶሬት 
ዳይሬክተር  አቶ አያሌው ታደለ በበኩላቸው፣ በከተማው 
የሚገኙ አካል ጉዳተኞችን በስፖርት ተሳታፊና ተጠቃሚ 
ለማድረግ ቢሮው ትኩረት አድርጎ እየሠራ መሆኑን ገልፀው 
በ12ኛው ከተማ አቀፍ የአካል ጉዳተኞችና መስማት 
የተሳናቸው ስፖርታዊ ውድድር ላይ በየስፖርት አይነቱ 
የተለየ ችሎታ ያሳዩ ስፖርተኞችን በመመልመል በሀገር 
አቀፍ ደረጃ በሚዘጋጁ ውድድሮች ላይ የአዲስ አበባ 
ከተማ አስተዳደርን ወክለው እንዲሳተፉ እንደሚደረግ 
ተናግረዋል።

የአዲስ አበባ ከተማ የአካል ጉዳተኞች ማኅበር 
ፕሬዚዳንት አቶ ገለታው ሙሉ፣ በፌስቲቫሉ ስለ አካል 
ጉዳትና አካል ጉዳተኝነት ግንዛቤ እንደሚፈጠር ገልፀው 
በከተማው የሚገኙ አካል ጉዳተኞች ሁሉ እንዲሳተፋ 
ጥሪያቸውን አስተላልፈዋል።

12ኛው ከተማ አቀፍ የአካል ጉዳተኞችና መስማት 
የተሳናቸው ስፖርታዊ ውድድርና ፌስቲቫል ቅዳሜ ኅዳር 
17/2015ዓ.ም በቦሌ ክፍለ ከተማ ወረዳ 05 በሚገኘው 24 
ሜዳ ከጠዋቱ 2:30 ጀምሮ የፌዴራል እና የከተማው ከፍተኛ 
አመራሮችን ጨምሮ ፣ የ11ዱም ክፍለ ከተማ ስፖርተኞች፣ 
አካል ጉዳተኞች፣ የከተማው ነዋሪዎችና ጥሪ የተደረገላቸው 
እንግዶች በተገኙበት በድምቀት ተጀምሯል። 

የአካል ጉዳተኞችና መስማት የተሳናቸው ስፖርታዊ  
ውድድርና ፌስቲቫል እየተካሄደ ነው

አራት ክለቦች የተሳተፉበት የሴቶች ውድድር ጠንካራ ፉክክር አስተናግዷል፣

በአለምነህ ቸርነት

ኢትዮጵያ በእንስሳት ሀብት ከአፍሪካ ትልቁን 
ቁጥር የያዘች ሀገር ናት። በሀገራችን 72 ሚሊዮን 
የቀንድ ከብቶች፣ 43 ሚሊዮን በጎች፣ 53 ሚሊዮን 
ፍየሎች፣ ስምንት ሚሊዮን ግመሎች፣ 57 ሚሊዮን 
አጠቃላይ የዶሮ እርባታና ሰባት ሚሊዮን የንብ 
ቀፎዎች እንደሚገኝ የማዕከላዊ ስታትስቲክስ ኤጀንሲ 
መረጃ ያሳያል። የእንስሳት እርባታ የደጋማና ቆላማ 
የእንስሳት አርቢዎችን ጨምሮ ቢያንስ ከ11 ሚሊዮን 
በላይ ለሚሆነው የገጠሩ ማኅበረሰብ የመተዳደሪያ 
ምንጭ ሆኖ እያገለገለ ይገኛል። 

በሀገራችን ሦስት ዋነኛ የእንስሳት እርባታ 
ሥርዓት ይተገበራሉ። በልዩ ትኩረት በተለዩ 
ዝርያዎች በከተማ አካባቢዎች የሚከናወን ገበያ ተኮር 
የእንስሳት እርባታ (intensive management) 
፣የሰብል ምርትና የእንስሳት እርባታን በማቀናጀት 
በአብዛኛው ደጋማ አካባቢ የሚተገበር እርባታ 
(Mixed-Crop Livestock) እና በሰፋፊ የግጦሽ 
መሬት በአርብቶ አደሩ በቆላማ አካባቢዎች 
የሚከናወን እርባታ ( extensive management) 
ናቸው።  

ምንም እንኳን ሀገራችን ከፍተኛ ቁጥር ያለው 
የእንሰሳት ሀብት ያላት ቢሆንም በተቃራኒው ግን 
ምርታማነታችን ዝቅተኛ ነው። በኢትዮጵያ ያለው 
የእንስሳት እርባታ ቴክኒካዊና ተቋማዊ ተግዳሮቶች 
የሚስተዋልበት ዘርፍ ነው። ተቋማዊ ተግዳሮቶች 
የምንላቸው ከቴክኖሎጂና ምርምር ጋር ዘርፉ ያለው 
ትስስር ደካማ መሆንና የኤክስቴንሽንና የፋይናንስ 
አገልግሎቶች ውስንነት ናቸው። በቴክኒካዊ 
ተግዳሮቶች ደግሞ በመጠንም ሆነ በጥራት በቂ 

ያልሆነ የመኖ አቅርቦት፣ የእንስሳት በሽታዎች በስፋት 
መኖር፣ በአንጻሩ ደግሞ የእንሰሳት ጤና አገልግሎት 
ሥርዓት በቂ አለመሆን እንዲሁም የእንስሳት 
እርባታ በአገር በቀል ዝርያ ላይ የተመሠረተና ደካማ 
ምርታማነት ያለው መሆኑ ይጠቀሳሉ። 

በአብዛኛው በሀገራችን ያለው የእንስሳት መኖ 
በተፈጥሯዊ አረንጓዴ ግጦሽና በሰብል ቅሪቶች ላይ 
የተመሠረተ ነው። ይሄም በዝናብ ወቅት የሚገኝ 
በመሆኑ በደረቅ ወራት የመኖ አቅርቦት ያንሳል። 
እንዲሁም በሀገራችን የተሻሻለ መኖ በስፋት ጥቅም 
ላይ እየዋለ አይደለም። በተጨማሪም በመሬት 
እጥረት፣ በእርሻ ሥራና በከተማ መስፋፋት የተነሳ 
በመኖ አቅርቦት  ላይ ተጽዕኖ ይታያል። 

በመሆኑም በቅርብ ዓመታት ውስጥ የእንስሳት 
መኖ ዋጋ በሀገራችን በአስደንጋጭ ሁኔታ ጨምሯል። 
የእንስሳት መኖ ዋጋ ማሻቀብ ደግሞ በሀገራችን 
የእንስሳት ተዋፅዖ ምግቦች ፈጣን የዋጋ ጭማሪ 
እንዲያሳዩ ካደረጉት ምክንያቶች አንዱ ነው። 
በዚህም የተነሳ ደሃ የሆነው ሰፊ የማኅበረሰብ ክፍል 
የእንስሳት ተዋፅዖ ምግቦችን ገዝቶ በበቂ መጠን 
ለመመገብ የሚቸገርበት ሁኔታ በመኖሩ ከሥርዓተ 
ምግብ ችግር ጋር ተያይዘው የሚመጡትን እንደ 
መቀንጨር ያሉ የጤና ችግሮችን ለመከላከል 
የሚደረገውን ጥረት አስቸጋሪ ያደርገዋል። 
በሀገራችን ከአምስት ዓመት በታች ያለው የቀነጨሩ 
ልጆች መጠን ከ58 በመቶ ወደ 37 በመቶ እንደቀነሰ 
ጥናቶች የሚጠቁሙ ሲሆን ይሄንን መጠን እ.አ.አ 
እስከ 2030 ለማውረድ የታሰበውን ዕቅድ ለማሳካት 
ብዙ መሥራት የሚጠይቅ ነው።

በሀገራችን ያለው የእንስሳት ግብይት ሥርዓት 
የተለያዩ ተግዳሮቶች ያሉበት ነው። ረጅም የገበያ 

ሰንሰለት መኖር አንዱ ሲሆን የተወሳሰበ የግብይት 
ሰንሰለት ደግሞ በስጋና ቁም እንስሳት በሀገር ውስጥ 
እና በውጭ ግብይት ላይ ተጽዕኖ አለው። ሌላው 
ከገበያ ጋር የተሳሰረው ችግር ገበያን ያማከለ እርባታ 
ሥርዓት አለመኖር ነው። ይሄም ወጥነት ያለው 
የእንስሳት ምርት ለገበያ እንዳይቀርብ ያደርጋል። 
የከብት ሥጋ አምራቾች ብዙውን ጊዜ ለገበያ 
የሚያቀርቡት ባህላዊ ወይም ሃይማኖታዊ ባህላትን 
ታሳቢ በማድረግ ብቻ ነው። 

በተጨማሪም የእንስሳት አርቢዎች በቂ የገበያ 
መረጃ የሌላቸው በመሆኑ በአምራች አቅራቢዎችና 
በሥጋ ምርት ላኪዎች መካከል ክፍተት አለ። 
ከዚህ ሌላ ለእንስሳት ምርት አቅርቦት በቂ የገበያ 
መሠረተ ልማት አለመኖር የእንስሳት ግብይቱ 
ውጤታማነት ላይ ተፅዕኖ አሳድሯል። እንዲሁም 
በሱማሌ፣ ኬንያ፣ሱዳንና ጅቡቲ አዋሳኝ አካባቢዎች 
ሕገወጥ የቁም እንስሳት ግብይት መበራከት ዘርፉን 
ጎድቶታል። በዚህም ሀገራችን የቁም እንሰሳትን 
ኤክስፖርት በማድረግ በዓመት ልታገኘው 
የምትችለውን ከ300 ሚሊዮን የአሜሪካ ዶላር በላይ 
እያሳጣት እንደሆነ ጥናቶች ያሳያሉ። 

በሀገራችን በአርብቶ አደሩ ቆላማ አካባቢዎችና 
በሌሎች ደጋማ ስፍራዎች በእንስሳት ግብይት፣ 
በከብት እርባታና ማድለብ፣ በወተትና ወተት 
ተዋፅዖ፣ በከብቶች መኖ ባሉት መስኮች የተሠማሩ 
በርካታ ኅብረት ሥራ ማኅበራት ይገኛሉ። በእነዚህ 
ኅብረት ሥራ ማኅበራትም ከላይ የተዘረዘሩት 
አጠቃላይ ተግዳሮቶች የሚስተዋሉ ናቸው። 

በቆላማ አካባቢ የሚገኙ አርብቶ አደሮች 
የእንስሳት እርባታ ተግባራትን በማጠናከር የኑሮ 
ደረጃቸውን እንዲያሻሽሉ አድርጓል። የኅብረት 

ሥራ ሴክተር ከባለድርሻ አካላት ጋር በመተባበር 
በአርብቶ አደር ልማት ፕሮጀክት አርብቶ አደሮችን 
በገንዘብ ቁጠባና ብድር ኅብረት ሥራ ማኅበራት 
በማደራጀትና ስልጠናና የገንዘብ ድጋፍ እንዲያገኙ 
በማገዝ ምርታማነታቸውን ለማሳደግ ጥረት 
እየተደረገ ይገኛል።  

በተጨማሪም በአርብቶ አደሮች አካባቢ 
የሚስተዋሉ ቁልፍ ተግዳሮቶችን ለመፍታት 
በቅርቡ ከባለድርሻ አካላት ጋር በመሆን የምክክር 
መድረክ በማዘጋጀት በአርብቶ አደሮች አካባቢ 
ያለውን እምቅ የእንስሳት ምርት አቅም በጥናት 
ለይቶ ብራንድ የማድረግ፣ በዘርፉ የተደራጁ ነባር 
ኅብረት ሥራ ማኅበራትን የማጠናከርና እንደ 
አስፈላጊነቱ አዳዲሶችን የማቋቋም፣ ቴክኖሎጂዎችን 
እንዲጠቀሙ የማበረታታትና በአዋሳኝ አካባቢዎች 
ሕገወጥ የእንስሳት ንግድ እንዲቀንስ የመደገፍ 
ሥራዎች ላይ ትኩረት አድርጎ እየሠራ ነው። 

እንዲሁም የእንስሳት ዘርፍ ሥራዎች 
በሙያተኞች የመመራት ችግር የሚስተዋልባቸው 
ስለሆነ ከኢትዮጵያ ልማት ባንክ ጋር በጋራ በመሆን 
ሙያተኞችን በኅብረት ሥራ ማኅበራት በማደራጀት፣ 
የብድር አቅርቦት በማመቻቸትና አቅም የሚገነቡ 
ስልጠናዎች በመስጠት ለዘርፉ መሠረት እንዲጥሉ 
ለማድረግ ፕሮጀክት ተነድፎ በተመረጡ 40 
የሀገራችን ከተሞች በትግበራ ሂደት ላይ ይገኛል።

በአጠቃላይ ሲታይ የእንስሳት ዘርፍ ችግሮች 
ዘርፈ ብዙና መፍትሔዎቹ ሁለንተናዊ ተሳትፎ 
የሚጠይቁ ናቸው። ከዚህ አንጻር በቅርቡ በኢትዮጵያ 
ኅብረት ሥራ ኮሚሽን አስተባባሪነት ሁሉን አካታች 
የሆነ የኢትዮጵያ አርብቶ አደሮች ልማት ካውንስል 
የተመሠረተውም ለዚሁ ነው። 

የነሐስ ሜዳልያ ተሸላሚ መሆን ችለዋል።
በውድድሩ ፍፃሜ ላይ የተገኙት የአዲስ አበባ ከተማ 

አስተዳደር ወጣቶችና ስፖርት ቢሮ ኃላፊ አቶ አብርሃም 
ታደሰ፣ “እንደነዚህ አይነት ውድድሮች መዘጋጀታቸው 
ክለቦች አቋማቸውን እንዲለኩበት ከማድረጉ ባሻገር 
የተቀዛቀዘውን የቮሊቦል ስፖርት እንዲነቃቃ ከማድረግ 
አኳያ ትልቅ አስተዋፅዖ አለው” ብለዋል።

አቶ አብርሀም ቢሮው በከተማው የሚገኙ የስፖርት 
ማኅበራትን ለመደገፍ በርካታ ሥራዎችን እየሠራ መሆኑን 
ጠቁመው፣ ባለሀብቶች እንዲሁም መንግሥታዊና 
መንግሥታዊ ያልሆኑ ድርጅቶችም የከተማውን ስፖርት 
እንዲደግፉ ጥሪያቸውን አቅርበዋል።

